
ᐸᓐ ᖁᕕᖅ 
ᐃᒃᓯᕙᐅᑕᖅ 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379 
ᐃᖃᓗᐃᑦ, ᓄᓇᕗᑦ, X0A 0H0 
 
ᐱᓪᓗᒍ: ᓴᖅᑭᑕᐅᓂᖓ ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓ ᓴᓪᓕᐅᑉ ᕿᑭᖅᑕᖓᑕ ᑐᒃᑐᖁᑎᖏᓐᓄᑦ 
 
ᐊᐃᖓᐃᑦ ᐃᒃᓯᕙᐅᑕᕆᐅᔭᐅᔫᖅ ᑲᑎᒪᔨᐅᔪᓪᓗ (NWMB): 
 
ᐅᓇ ᑭᒡᒍᑎᕗᑦ ᑎᑎᕋᓚᐅᖅᑕᔅᓯᓐᓄᑦ ᕕᕗᐊᕆ 14, 2014-ᒥ ᐱᓪᓗᒍ ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓ (TAH) ᑖᒃᑯᓄᖓ 
ᓴᓪᓕᐅᑉ ᕿᑭᖅᑕᖏᑕ ᑐᒃᑐᖁᑎᖏᓐᓄᑦ. ᐃᓗᐊᓃᑦᑐᒥᒃ ᐅᐃᒍᓯᒪᔪᒥᒃ ᐱᑕᓕᒃ, ᑎᑎᕋᖅᑕᐅᓯᒪᔪᑦ ᐅᐃᒍᔾᔪᑎᔅᓴᐃᑦ ᑐᓐᓂᖅᓴᖅᑕᑦ 
ᓄᓇᕘᑉ ᒐᕙᒪᖁᑎᖏᓐᓄᑦ, ᐱᓕᕆᕝᕕᖏᑦ ᐊᕙᑎᓕᕆᔨᒃᑯᑦ (ᐊᕙᑎᓕᕆᔨᒃᑯᑦ) ᐱᓪᓗᒍ ᐱᔪᒪᓂᖏᑕ ᑲᑎᒪᖏᓐᓂᒃ ᐊᖅᑮᖁᔨᓪᓗᑎᒃ 
ᑖᓐᓇ ᐊᑐᖅᑕᐅᔪᖅ ᐅᓪᓗᒥ TAH 1000-ᒥ ᐊᖅᐸᓯᒋᐊᓪᓗᒍ 800-ᓄᑦ ᑐᒃᑐᑕᔅᓴᓄᑦ ᐊᕐᕌᒍᖓᓄᑦ 2013 - 2014 ᒪᑐᐃᖓᓂᐊᓄᑦ 
ᐃᓕᓯᖁᔨᓪᓗᑎᒃ ᑰᑕᐅᓐᖏᑦᑐᒃᑯᑦ ᑭᒡᓕᖃᖅᑎᑦᑎᔾᔪᑎᓂᒃ ᐊᖑᓇᓱᑦᑎᖏᓐᓄᑦ ᐱᓪᓗᒋᑦ ᓴᓪᓕᐅᑉ ᕿᑭᖅᑖᑕ ᑐᒃᑐᖏᓄᑦ.  
 
ᖃᐅᔨᒪᔪᔅᓴᐅᒐᕕᑦ, ᑲᑎᒪᒃᑲᓚᐃᓐᓇᒻᒪᑕ ᐱᓕᕆᔨᖏᑦ ᓄᓇᕘᑉ ᐆᒪᔪᓕᕆᔨᔾᔪᐊᖏᑕ, ᓄᓇᕘᑉ ᑐᓐᖓᕕᒃᑯᑦ, ᐃᒪᒻᒥᐅᑕᓕᕆᔨᒃᑯᑦ 
ᑲᓇᑕᒥ, ᐊᒻᒪᓗ ᓄᓇᕘᑉ ᒐᕙᒪᒃᑯᖏᓐᓂᒃ ᐱᔾᔪᑎᖃᖅᖢᑎᒃ ᐊᐱᖅᑯᑕᐅᓯᒪᔪᒥᒃ ᐱᐅᓛᒥᒃ ᐊᑐᕋᓱᓪᓗᑎᒃ ᓇᓗᓇᐃᖅᓯᓇᓱᓐᓂᒻᒥᒃ 
ᓂᕿᔅᓴᕆᔭᐅᔪᔅᓴᓄᑦ ᑭᒡᓕᖏᓂᒃ ᐃᖃᓗᑦᑕᐅᓲᓄᑦ ᑭᓐᖓᐃᑦ ᑲᖏᖅᖢᐊᓂ ᐃᓚᖏᑦ ᐱᓇᔪᒃᑕᐅᔪᑦ ᐊᑐᖅᑕᐅᓯᒪᓕᒻᒪᑕ ᑮᓇᐅᔭᓄᑦ 
ᓂᐅᕐᕈᑎᖃᓐᓂᐅᔪᓄᑦ. ᑕᒪᒃᑯᐊ ᐅᖃᐅᓯᐅᖏᓐᓇᓕᖅᑐᑦ ᑭᓯᐊᓂ ᐅᓪᓗᒥᒧᑦ ᐊᖏᖃᑎᒌᔅᓯᒪᓐᖏᑦᑐᑦ ᐃᓚᒌᖃᑕᐅᔪᑦ.  
 
ᐊᔾᔨᒌᖏᑦᑑᑎᓂᒃ ᐃᓱᒪᖃᐅᕈᓘᔭᖅᐳᑦ ᓵᓐᖓᔭᐅᔭᕆᐊᓕᓐᓄᑦ ᐊᑦᑐᐊᔪᑦ ᓇᓗᓇᐃᖅᓯᓂᐅᔪᑦ ᓂᕿᔅᓴᓄᑦ ᑭᒡᓕᒋᔭᖏᓄᑦ ᑖᓐᓇᓗ 
ᓇᓗᓇᐃᖅᓯᒪᔪᖅ ᐱᖃᓯᐅᔾᔨᓯᒪᒻᒪᖔᑦ ᓂᐅᕐᕈᑕᐅᔪᓐᓇᖅᑐᓂᒃ ᓄᓇᕘᑉ ᓯᓚᑖᓄᑦ ᑮᓇᐅᔭᓕᐅᕈᑎᒋᔭᐅᓕᓪᓗᑎᒃ. ᑕᒪᓐᓇ ᐃᓱᒪᒋᓪᓗᒍ 
ᐊᕙᑎᓕᕆᔨᒃᑯᑦ ᐊᖏᖅᓯᒪᕗᑦ ᐃᓚᐅᓪᓚᕆᖃᑕᐅᔪᒪᓪᓗᑎᒃ ᐅᖃᖃᑎᒌᓐᓂᐅᔪᓂᒃ ᐱᔾᔪᑎᖃᖅᑐᑦ ᐃᖃᓗᖏᓐᓄᑦ ᑭᓐᖓᐃᑦ 
ᑲᖏᖅᖢᖏᑕ. 
 
ᑭᓯᐊᓂᓕ, ᑐᓐᓂᖅᓴᖅᑕᐅᓂᖏᑦ ᑮᓇᐅᔭᓕᐅᕈᑎᔅᓴᒧᑦ ᐅᖁᒪᐃᓐᓂᐅᔪᑦ ᒥᒃᑭᒍᑕᐅᔭᕆᐊᖃᓐᖏᓚᑦ ᐊᒻᒪᓘᓐᓃᑦ ᐊᖏᓕᒋᐊᕈᑕᐅᓗᑎᒃ 
ᕿᒥᕐᕈᔭᐅᔪᒧᑦ ᑲᑎᒪᔨᓄᑦ ᐊᖅᑮᖁᔨᓂᐅᔪᒧᑦ. ᑖᓐᓇ ᐊᖅᑮᖁᔨᓂᖅ ᑲᑎᒪᔨᓂᒃ ᐊᐅᓚᔾᔭᐃᑲᐅᑎᒋᖁᓪᓗᒋᑦ ᑲᒪᓂᖃᓐᓂᐅᔪᒥᒃ 
ᒥᐊᓂᕆᓇᓱᓪᓗᒋᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖁᑎᖏᑦ ᓄᖑᓗᐊᓚᐅᖏᓐᓂᖏᑕ ᐃᓱᖃᓕᓪᓗᑎᒃ ᐱᔭᕆᔭᔅᓴᐃᑦ 800-ᒧᑦ ᑰᑕᐅᖏᑦᑐᒃᑯᑦ 
ᑭᒡᓕᖃᓕᖅᑎᑦᑎᓗᑎᒃ ᐱᔭᕆᔭᐅᔪᓐᓇᖅᑐᓂᒃ.  
 
ᓴᖅᑭᓯᒪᔪᑦ ᖃᐅᔨᓴᕈᑎᖏᒍᑦ ᐊᕐᕌᒍᖏᑕ 2011 ᐊᒻᒪᓗ 2013 ᑐᒃᑐᐃᑦ ᐊᒥᓲᓂᖏᓐᓄᑦ ᑕᑯᔅᓴᕈᐃᒻᒪᑕ ᐊᖏᔪᒥᒃ ᑲᑕᒋᐊᖅᓯᒪᓂᖏᓂᒃ 
ᑐᒃᑐᖏᑦ ᕿᑭᖅᑕᒦᑦᑐᑦ ᑕᒪᓐᓇᓗ ᑐᐊᕕᓐᓇᖅᖢᓂ ᐱᔭᕆᐊᖃᓪᓚᕆᒃᑑᓪᓗᓂ ᒥᐊᓂᕆᔭᖃᕋᓱᓐᓂᐊᓪᓗᓂ. ᑖᒃᑯᐊ ᖃᐅᔨᓴᐅᔾᔪᑏᑦ 
ᑲᑐᔾᔭᐅᓂᑯᑦ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᐊᐃᕖᑦ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑖᓄᑦ (ᐊᐃᕖᑦ HTO). 
 
ᐱᖁᔭᐅᓂᖏᓐᓄᑦ ᐊᐃᕖᑦ ᐃᓄᖁᑎᖏᑕ ᐊᕐᕌᒍᐊᓂ 2012 ᐱᒋᐊᑲᐅᑎᒋᖁᔨᓪᓗᑎᒃ ᒐᕙᒪᒃᑯᓐᓂᒃ ᐊᐅᓚᔾᔭᐃᓗᑎᒃ ᓴᓪᓖᑦ ᕿᑭᖅᑖᑕ 
ᑐᒃᑐᖏᓐᓄᑦ ᑕᐃᔅᓱᒪᓂ ᒥᓂᔅᑕᕆᔭᐅᔪᒧᑦ ᐊᕙᑎᓕᕆᓂᒻᒧᑦ, ᐊᖓᔪᖅᑳᖅ ᔭᐃᒥᓯ ᐋᕆᐊᒃ, ᐊᑯᓐᓂᐊᒍᑦ ᐊᑐᓕᖅᑎᑦᑎᓪᓗᓂ ᑭᒡᓕᔅᓴᒥᒃ 
ᐃᓱᖃᖅᑐᒥᒃ 1000-ᒧᑦ. ᑖᓐᓇ ᐊᑯᓐᓂᖅᓲᑎ ᐋᖅᑭᑦᑕᐅᔪᖅ ᐃᑲᔪᖅᓱᖅᑕᐅᓚᐅᖅᑐᖅ ᑲᑎᒪᔨᖏᓐᓄᑦ ᓄᓇᕘᑉ ᐆᒪᔪᓕᕆᔨᔾᔪᐊᖏᑕ.  

ᑖᓐᓇ ᐊᑐᓕᖅᑎᑕᐅᓚᐅᖅᑐᖅ ᐃᓱᓕᓐᓂᐊᓕᖅᑐᖅ ᔪᓚᐃ 2014-ᒥ.  
 
ᑕᐃᒪᓕ ᑐᓴᖅᑎᑕᐅᓯᒪᓕᕆᕗᑦ ᑕᐃᔅᓱᒪᓂ ᒫ-ᔨ 14-ᒥ, 2014, ᑖᒃᑯᐊ ᕼᐋᒻᒪᓚᒃᑯᖏᑕ ᒪᐃᔭᖓᓐ ᐊᒻᒪᑦᑕᐅᑦ ᑲᑎᒪᔨᖏᑦ ᓴᓪᓕᐅᑉ 
ᐊᐱᕆᓐᓂᓚᐅᒻᒪᑕ ᐊᐃᕖᑦ ᐊᖑᓇᓱᒃᑐᓕᕆᔨᒃᑯᖏᓐᓂᒃ ᐃᑲᔪᖅᓱᐃᖁᓪᓗᒋᑦ ᐊᐅᓚᑦᑎᓗᑎᒃ ᐊᖑᓂᒃᑕᐅᔪᓐᓇᓐᓂᖏᓄᑦ ᑐᒃᑐᖏᑦ ᓴᓪᓖᑦ 
ᕿᑭᖅᑕᖓᓂ. ᒪᐃᔭᖓᓐ ᑐᓴᖅᑎᑦᑎᓪᓗᓂ ᑕᖅᑮᑦ ᒪᕐᕉᒃ ᐊᓂᒍᖅᑑᓐᓂᒃ, ᐅᖁᒪᐃᓐᓂᖃᓪᓗᐊᖅᑐᒥᒃ ᓂᕿᓂᒃ 17,000 ᐸᐅᓐᓯᒥᒃ 
ᐊᐅᓪᓛᖅᑎᑦᑎᓂᕕᓂᖏᓐᓄᑦ ᐊᖑᓇᓱᒃᑏᑦ ᕿᑭᖅᑖᓘᑉ ᓄᓇᓕᖁᑎᖏᓐᓄᑦ. ᐃᓱᒫᓗᒍᑎᖃᓐᓂᕋᖅᖢᓂ ᑲᔪᓯᓂᐊᕈᑎᒃ ᑕᐃᒫᒃ, ᑕᒪᓐᓇ 
“ᐊᖏᔪᒥᒃ ᑲᑕᑦᑎᑦᑎᓂᐊᖅᑐᖅ ᑐᒃᑐᖁᑎᖏᓐᓂ ᕿᑭᖅᑕᐅᑉ.” 
 
ᑕᒪᒃᑯᐊ ᓇᓗᓇᐃᖅᓯᒪᔪᑦ ᐊᒻᒪᓗ ᑭᐅᓗᒐᔅᓴᐅᓐᖏᑦᑐᑦ ᓴᖅᑭᓯᒪᓕᖅᑐᑦ ᐃᓱᒫᓗᓇᖅᑐᒥᒃ ᒥᐊᓂᕆᔭᕆᐊᖃᓐᓂᐅᔪᒥᒃ ᐱᓪᓗᒍ ᓴᓪᓖᑦ 
ᕿᑭᖅᑕᖓᑕ ᑐᒃᑐᖁᑎᖏᓐᓄᑦ, ᐊᑐᓕᖁᔭᕋᓗᐊᕗᑦ ᑲᑎᒪᔩᑦ ᐆᒪᔪᓕᕆᔨᔾᔪᐊᒃᑯᑦ ᒫᓐᓇᑲᐅᑎᒋᑦ ᑲᒪᒋᐊᖁᓪᓗᒋᑦ ᐃᑲᔪᖅᓱᐃᓗᑎᒃ 
ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᐊᐃᕖᑦ ᐊᖑᓇᓱᒃᑐᓕᕆᔨᒃᑯᖏᓐᓂᒃ ᑐᒃᑐᖏᑦ ᓴᐳᒻᒥᔭᐅᖁᓪᓗᒋᑦ.  
 
 
ᓱᓕᑦᑎᐊᖅᖢᖓ, 
 
 
 
 
ᑐᕆᑲᔅ ᒋᓯᖕ 
ᑐᑭᒧᐊᑦᑎᔨ ᐆᒪᔪᓕᕆᓂᒻᒧᑦ 

ᐊᕙᑎᓕᕆᔨᒃᑯᑦ 

Department of Environment 
Avatiliqiyikkut 

Ministère de l’Environnement 
 
 
 

ᓄᓇᕘᑉ ᒐᕙᒪᒃᑯᖏᑦ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓ  

 
ᐃᓚᒋᐊᕈᑦ ᑐᓐᓂᖅᓴᖅᑕᐅᓯᒪᔪᒧᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ  

 
 

ᐆᒧᖓ:   ᑐᑭᓯᒋᐊᕈᑦ:   ᐋᖅᑭᒋᐊᕋᔅᓴᖅ: X 
 
ᓵᓐᖓᔭᒃᓴᖅ: ᓴᖅᑮᔭᕆᐊᖃᓐᓂᖏᑦ ᑲᑎᒪᔩᑦ ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓ (ᐊᖑᓂᒐᒃᓴᑦ ᑭᒡᓕᓕᐊᖓ) ᓴᓪᓖᑦ 
ᕿᑭᖅᑕᖓᑕ ᑐᒃᑐᖏᓄᑦ 
 
ᓇᑭᓐᖔᓐᓂᖓ ᖃᓄᐃᑦᑑᓂᕆᔭᖓᓪᓗ:  
ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᖏᑦ ᐊᕙᑎᓕᕆᔨᒃᑯᑦ (ᐊᕙᑎᓕᕆᔨᒃᑯᑦ) ᐃᓚᒋᐊᕈᑎᒥᒃ ᑐᓐᓂᕆᓯᕗᑦ ᐱᖃᓯᐅᑎᔭᔅᓴᐅᓪᓗᑎᒃ 
ᓯᕗᓂᐊᒍᑦ ᑐᓐᓂᕆᔭᐅᓚᐅᖅᑐᓄᑦ ᑕᐃᒎᓯᓖᑦ: ᑲᑎᒪᔨᓂᒃ ᐊᖅᑮᖁᔨᔾᔪᑎᓂᒃ ᐊᖅᐸᓯᒋᐊᕆᖁᓪᓗᒋᑦ ᐅᓪᓗᒥ ᓴᓪᓖᑦ 
ᕿᑭᖅᑕᖓᑕ ᑐᒃᑐᖏᑦ ᐱᔭᐅᔪᓐᓇᖅᑐᑦ ᐊᖑᓂᒐᒃᓴᑦ ᑭᒡᓕᓕᐊᖓ 1,000 ᑎᑭᓪᓗᒍ 800 ᑐᑦᑐᒐᔅᓴᓄᑦ ᐊᕐᕌᒍᖓᓄᑦ 
2013/14. 
 
ᑖᓐᓇ ᐃᓚᒋᐊᐅᕈᑎ ᑐᓐᓂᕆᔭᖅ ᐋᖅᑭᔅᓯᒪᕗᖅ ᒪᕐᕉᓕᖓᔪᓄᑦ. 
 
ᐃᓚᖓ 1 ᐅᓂᒃᑳᖃᓪᓗᓂ: 

1. ᑕᒪᒃᑭᕈᑎᖏᑦ ᐅᓂᒃᑳᑦ ᐅᓪᓗᒥᒧᑦ ᖃᓄᐃᑦᑑᓂᖏᓄᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖏᑦ; 
2. ᐊᐅᓚᑦᑎᔩᑦ ᐃᓱᒪᒋᔭᕆᐋᓕᖏᑦ; ᐊᒻᒪᓗ  
3. ᐊᑐᓕᖁᔭᐅᓯᒪᔪᖅ ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓ (ᐊᖑᓂᒐᒃᓴᑦ ᑭᒡᓕᓕᐊᖓ) ᓴᓪᓖᑦ ᕿᑭᖅᑕᖓᑕ 

ᑐᒃᑐᖏᑦ.  
 
ᐃᓚᖓ 2 ᐅᓂᒃᑳᖃᓕᓪᓗᓂ:   

1. ᓇᓗᓇᐃᖅᓯᒪᔪᑦ ᓵᓐᖓᔭᐅᔪᔅᓴᑦ ᐃᓱᒪᒋᔭᐅᔭᕆᐊᓖᑦ ᑲᑎᒪᔨᓄᑦ; 
2. ᐊᕐᕌᒍᑦ ᑕᑯᓪᓗᒋᑦ ᐊᑐᖅᐸᓪᓕᐊᓯᒪᔪᑦ ᓇᓗᓇᐃᖅᓯᒪᓪᓗᑎᒃ;  
3. ᐊᕙᑎᓕᕆᔨᒃᑯᑦ ᑐᓐᓂᕆᔭᕕᓂᐊ ᐊᑐᖁᔭᐅᓯᒪᔪᒧᑦ ᐊᐅᓚᑦᑎᓂᔅᓴᒧᑦ ᐱᓪᓗᒋᑦ ᐅᑯᐊ:  

a) ᐊᑦᑐᐊᓂᖃᖅᑐᑦ ᓴᖅᑭᓯᒪᔪᑦ ᐃᓱᒪᓕᐅᕈᑕᐅᓂᑯᑦ ᑲᑎᒪᔨᓄᑦ ᐊᖅᑮᓇᓱᓕᖅᑎᓪᓗᒋᑦ ᐊᒡᒍᖅᓯᒪᔫᑉ ᐃᓱᓪᓚᕆᐊ 
ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓᓂᒃ (ᐊᖑᓂᒐᒃᓴᑦ ᑭᒡᓕᓕᐊᖓ) ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ.. 

b) ᐊᑦᑐᐊᓂᖃᖅᑐᑦ ᓴᖅᑭᓯᒪᔪᑦ ᐃᓱᒪᓕᐅᕈᑕᐅᔭᕆᐊᓕᒃ ᑲᑎᒪᔨᓄᑦ ᓴᖅᑮᓇᓱᐊᓕᕈᑎᒃ ᐊᖅᐸᓯᓛᑦ ᓂᕿᔅᓴᓄᑦ ᑭᒡᓕᒋᔭᖏᑦ 
(ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ) ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ. 

c) ᓈᒻᒪᓛᖑᔪᑦ ᐊᖑᓂᒃᑕᐅᓂᑯᑦ ᐅᓄᓐᓂᖏᑦ ᐊᑐᖅᑕᐅᓂᐊᖅᑐᑦ ᓈᓴᐅᑎᑎᒍᑦ ᑭᒡᓕᓯᓂᐊᕆᓕᕈᑎᒃ ᐊᒡᒍᖅᓯᒪᔪᓄᑦ 
ᓂᕿᔅᓴᓄᑦ ᑭᒡᓕᒋᔭᖓᓐᓂᒃ ᑖᒃᑯᓄᖓ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ; ᐊᒻᒪᓗ   

4. ᓴᖅᑭᑕᐅᓯᒪᔪᖅ ᕿᒥᕐᕈᖁᔭᐅᓪᓗᓂ ᓄᓇᕘᑉ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ ᐊᖅᑭᒐᔅᓴᐅᓪᓗᓂ.  
 

  



ᓯᖓᖅᓯᒪᔪᑦ ᑐᓴᕆᐊᓕᑐᐊᓄᑦ 
 
ᓴᓪᓖᑦ ᕿᑭᖅᑕᖓᑕ ᑐᒃᑐᖏᑦ ᐅᓄᓐᓂᕆᔭᖏᑦ ᑲᑕᒋᐊᓪᓚᕆᔅᓯᒪᕗᑦ ᐊᖏᔪᒥᒃ ᑕᐃᑲᓐᖓᓂᑦ 1997-ᒥᓂᑦ ᖃᖓᑦᑕᐃᓛᓪᓗ 
ᖃᐅᔨᓴᕈᑎᕕᓃᑦ ᐊᒥᓲᓂᖏᓐᓄᑦ ᓇᓗᓇᐃᖅᓯᓪᓗᑎᒃ ᑐᒃᑐᖏᑦ ᓱᓕ ᐅᑎᖅᐸᓪᓕᐊᖏᑦᑐᑦ ᐅᓄᓐᓂᕆᕙᓚᐅᖅᑕᖏᓐᓄᑦ, 
ᑕᒪᒃᑯᐊ ᐊᑯᓐᓂᐊᒍᑦ ᐊᐅᓚᑦᑎᔨᓄᑦ ᑲᒪᒋᔭᐅᔾᔪᑏᑦ ᐊᑐᕋᓗᐊᖅᑎᓪᓗᒋᑦ ᐊᖑᓇᓱᑦᑕᐅᓂᖏᑦ ᓄᖅᑲᐅᒪᑎᑕᐅᒐᓗᐊᖅᖢᑎᒃ. 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᔾᔪᐊᒃᑯᑦ) ᐊᖅᑯᑎᓪᓗᐊᑕᕆᔭᐅᒻᒪᑕ ᐆᒪᔪᓕᕆᓂᒻᒧᑦ ᐊᐅᓚᑦᑎᓂᐅᔪᓄᑦ 
ᓄᓇᕘᑉ ᓄᓇᑖᕝᕕᐅᓂᑰᑉ ᐃᓗᐊᒍᑦ ᐊᒻᒪᓗ ᑎᒥᑐᐊᖑᓪᓗᑎᒃ ᐊᖅᑮᔪᓐᓇᖅᑐᑐᐊᑦ ᑕᒪᒃᑯᓂᖓ ᑲᒪᒋᔭᖃᓐᓂᐅᔪᓂᒃ 
ᑭᒡᓕᖃᕈᑎᓂᒃ ᐊᒻᒪᓗᑦᑕᐅᖅ ᑰᑕᐅᓐᖏᑦᑐᒃᑯᑦ ᑭᒡᓕᓯᓂᐊᕈᑏᑦ (NQL) ᐃᓄᐃᑦ ᐊᖑᓇᓱᒍᓐᓇᓐᓂᕆᔭᖏᓄᑦ.  
 
ᑕᒪᒃᑯᐊ ᑭᒡᓕᖃᖅᑎᑦᑎᔾᔪᑏᑦ ᐃᓄᓐᓄᑦ ᑭᓯᐊᓂ ᐊᑐᓕᖅᑎᑕᐅᔪᓐᓇᒻᒪᑕ ᒥᐊᓂᕆᔭᖃᕋᓱᓐᓂᒻᒧᑦ ᐃᓱᒫᓗᒍᑎᑕᖃᕈᓂ 
ᐊᑦᑐᐊᔪᓄᑦ ᓂᔾᔪᑎᓂᒃ ᓄᖑᑦᑕᐃᓕᒪᑎᑦᑎᓇᓱᓐᓂᒻᒧᑦ.  
 
ᐊᑐᖅᑕᐅᔪᒪ ᐆᒥᖓ, ᐊᕙᑎᓕᕆᔨᒃᑯᑦ ᑐᓐᓂᕆᔭᖃᖅᐳᑦ ᓴᖅᑭᖅᖢᓂᒋᑦ ᑭᐅᓗᒐᔅᓴᐅᓐᖏᑦᑐᑦ ᓴᖅᑭᓯᒪᓕᖅᑐᑦ ᐃᓱᒫᓗᓇᖅᑐᒥᒃ 
ᒥᐊᓂᕆᔭᕆᐊᖃᓐᓂᐅᔪᒥᒃ ᐱᓪᓗᒍ ᓴᓪᓖᑦ ᕿᑭᖅᑕᖓᑕ ᑐᒃᑐᖁᑎᖏᑦ. ᐊᕙᑎᓕᕆᔨᒃᑯᑦ ᑲᑐᔾᔨᓪᓗᑎᒃ ᐱᓕᕆᐊᖃᖅᓯᒪᔪᑦ 
ᐊᐃᕖᑦ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑖᓄᑦ (ᐊᐃᕖᑦ HTO) ᖃᐅᔨᓴᖅᑕᐅᓪᓗᑎᒃ ᐅᓄᓐᓂᕆᔭᖏᑦ ᑐᒃᑐᖏᑦ ᐃᑲᔪᐃᓪᓗᑕᓗ 
ᕿᒥᕐᕈᐃᓂᒻᒥᒃ ᐊᔾᔨᒌᖏᑦᑐᓂᒃ ᐊᑐᕋᔅᓴᐅᔪᓐᓇᖅᑐᓂᒃ ᐋᖅᑭᒋᐊᕈᑎᓂᒃ. ᑕᒪᓐᓇ ᐃᓱᖓᒍᑦ ᓴᖅᑮᓚᐅᖅᑐᖅ ᐃᑉᐳᕈ 2012-ᒥ 
ᐱᔪᒪᔾᔪᑎᒥᒃ ᑲᑎᒪᔨᖏᓐᓄᑦ ᐆᒪᔪᓕᕆᔨᔾᔪᐊᒃᑯᑦ ᑭᒡᓕᖃᐅᑎᒥᒃ ᓴᖅᑮᖁᓪᓗᒋᑦ ᐊᖅᑮᖁᓪᓗᒋᓪᓗ ᑰᑕᐅᓐᖏᑦᑐᒃᑯᑦ 
ᑭᒡᓕᖃᐅᑎᐅᔪᓂᒃ ᑐᕌᖓᔪᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓐᓄᑦ. ᐅᓐᓇ ᕿᒥᕐᕈᔭᔅᓴᖅ ᑐᓐᓂᕆᔭᐅᓂᑰᕗᖅ ᒪᓕᒃᖢᒍ ᑖᒃᑯᐊ 
ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᑲᑎᒪᔨᓄᑦ ᐊᐅᓚᑦᑎᓂᒻᒧᑦ ᐱᓕᕆᐊᕆᖁᔭᖓᓄᑦ. 
 
ᐊᕙᑎᓕᕆᔨᒃᑯᑦ ᑐᓐᓂᕆᔭᖓᑦ, ᐊᑑᑎᖃᓛᖑᔪᖅ ᐋᖅᑭᒋᐊᖃᖅᑎᖏᑕ ᑲᑎᒪᔨᖏᑕ ᐆᒪᔪᓕᕆᔨᔾᔪᐊᒃᑯᑦ ᓴᖅᑮᓂᕆᔭᖏᑦ 
ᑖᔅᓱᒥᖓ ᑭᒡᓕᖃᕈᑎᒥᒃ ᐊᖑᓂᒃᑕᐅᔪᓐᓇᖅᑐᓂᒃ. ᑖᓐᓇ ᐋᖅᑭᒍᑎᖓ ᐊᑦᑐᐊᓂᖃᓐᖏᑦᑐᖅ ᑐᓐᓂᖅᓴᐃᓂᒻᒥᒃ ᐊᒻᒪᓗ 
ᐊᔭᐅᖅᑕᐅᓪᓗᓂ ᑖᒃᑯᓄᖓ ᐃᓱᒫᓗᖃᕈᑕᐅᔪᓄᑦ ᒥᐊᓂᕆᔭᕆᐊᖃᓕᓐᓂᖏᓐᓄᑦ ᓄᖑᑕᐅᓗᐊᖁᓇᒋᑦ. ᑲᑎᒪᔩᑦ ᑐᐊᕕᖁᔭᕗᑦ 
ᐊᖅᑮᑲᐅᖅᑐᖁᓪᓗᒋᑦ ᐊᖏᖅᓯᓗᑎᒃ ᐱᔪᒪᓇᓲᑎᐊᓄᑦ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᓄᑦ ᐅᓄᕈᓐᓃᖁᓪᓗᒍ ᑖᓐᓇ 
ᐱᔭᕆᔭᐅᔪᓐᓇᓂᖏᑦ 800 ᑐᒃᑐᓄᑦ ᐊᕐᕌᒍᓂᐊᑐᒧᑦ ᐅᖓᑖᓄᓪᓗ ᑐᒃᑐᖏᑦ ᐅᑎᕐᔫᒥᓕᓚᐅᖅᑎᓐᓇᒋᑦ.  
 
ᓄᓇᕘᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᒻᒪᕆᒃ (ᓄᓇᑖᕈᑎᒥᑦ) ᐱᔭᕆᐊᖃᖅᑎᑦᑎᒻᒪᑦ ᖃᖓᓕᒫᖅ ᑭᒡᓕᖃᖅᑎᑦᑎᓂᐊᕈᑎᒃ 
ᐊᖑᓂᒐᔅᓴᓂᒃ ᐊᖅᑮᔭᕆᐊᖃᒻᒥᒻᒪᑕ ᐊᖅᐸᓯᓛᒥᒃ ᓂᕿᔅᓴᓄᑦ ᑭᒡᓕᔅᓴᒥᒃ (ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ) ᒪᓕᓪᓗᒋᑦ 
ᐅᖃᐅᓯᖅᑕᕆᔭᖏᑦ ᐊᖏᕈᑎᐊᓛᑉ 5 ᐃᓗᐊᓂ. ᑖᒃᑯᐊ ᐊᕙᑎᓕᕆᔨᒃᑯᑦ ᐅᖃᐅᓯᖃᖅᓯᒪᓪᓗᑎᒃ ᓴᓪᓖᑦ ᐃᓄᖏᓐᓄᑦ ᓂᕿᔅᓴᓄᑦ 
ᑭᒡᓕᓴᐅᔪᒥᒃ ᐃᓗᐊᒍᑦ ᐃᓚᖓ 2 ᑐᓐᓂᕆᔭᖓᑕ ᐊᒻᒪᓗ ᑖᒃᑯᐊ ᐅᖃᐅᓯᕆᔭᖏᑦ ᓇᓗᓇᐃᖅᓯᓪᓗᑎᒃ ᐊᑐᖅᑕᐅᓯᒪᔪᓂᒃ 
ᓯᕗᓂᐊᒍᑦ ᑮᓇᐅᔭᓕᐅᕋᓱᒃᖢᑎᒃ ᓂᕿᓕᕆᖃᑦᑕᓐᓂᕕᓂᖏᑦ ᐊᔾᔨᐅᓐᖏᓐᓂᖃᒻᒪᑕ ᐅᖃᐅᓯᐅᓕᕌᖓᒥᒃ ᓴᓪᓖᑦ ᕿᑭᖅᑕᖓᑕ 
ᑐᒃᑐᖏᑦ ᐊᒻᒪᓗ ᐅᖃᐅᓯᔪᑦ ᓇᓗᓇᐃᕆᓯᒪᒋᓪᓗᑎᒃ ᑮᓇᐅᔭᓕᐅᕈᑎᑦ ᐊᖑᓇᓱᓐᓃᑦ ᐃᓚᒋᔭᐅᒋᐊᖃᓐᖏᓚᑦ ᑖᔅᓱᒧᖓ 
ᓂᕿᔅᓴᒧᑦ ᐊᖅᐸᓯᓛᖑᓂᕋᖅᑕᒧᑦ ᑕᑯᓇᑦᑕᐅᔪᒧᑦ. ᐊᕙᑎᓕᕆᔨᒃᑯᑦ ᐊᑐᖁᔨᒐᓗᐊᖅᐳᑦ ᐊᑐᓃᖓᔪᓂᒃ ᐊᖅᐸᓯᓛᓂᒃ ᓂᕿᔅᓴᓄᑦ 
ᑭᒡᓕᔅᓴᓕᐊᖑᔪᑦ ᓈᓴᐅᓯᕆᓂᖏᑦ ᐊᑐᓃᖓᓗᑎᒃ ᑐᕌᖓᓪᓚᕆᑦᑐᓄᑦ ᐊᑦᑐᐊᓂᖃᖅᑐᓂᒃ ᑐᓐᖓᕕᖃᓪᓗᑎᒃ. ᐊᒻᒪᓗᑦᑕᐅᖅ ᐅᓇ 
ᐊᑐᕈᒥᒋᒻᒥᔭᕋᓗᐊᕗᑦ ᑲᑎᒪᔨᖏᑦ ᐆᒪᔪᓕᕆᔨᔾᔪᐊᒃᑯᑦ ᐃᓗᐃᑦᑐᐋᓗᒻᒥᒃ ᐊᖅᑮᖁᓇᒋᑦ ᑕᒪᒃᑯᓄᖓ ᓈᓴᐅᓯᕆᓂᐅᔪᓄᑦ 
ᓂᕿᔅᓴᓄᑦ ᑭᒡᓕᓕᐊᕆᔭᔅᓴᓄᑦ ᓯᕗᓂᑦᑎᓐᓂ ᐃᓱᖃᓕᖅᑎᑦᑎᑐᐃᓐᓇᕆᐊᖃᓂᖏᓄᑦ ᐃᓱᒪᖅᓱᕈᓐᓇᓂᖏᑦ. ᑖᒃᑯᐊ 
ᐊᕙᑎᓕᕆᔨᒃᑯᑦ ᓄᓇᕘᓪᓗ ᒐᕙᒪᒃᑯᖏᑦ ᐃᓱᒪᖃᖅᑐᐃᓐᓇᐅᕗᑦ ᑖᒃᑯᐊ ᐊᑐᓂᑦ ᓵᓐᖓᔭᖃᓐᓂᖏᑦ ᓂᕐᔪᑏᑦ ᕿᒥᕐᕈᔭᐅᓗᑎᒃ 
ᐊᑐᓃᖓᓂᖏᒍᑦ ᐃᒻᒥᒃᑯᓪᓗ ᓴᖅᑭᑎᖅᓯᒪᔭᖏᓐᓄᑦ ᑐᓐᖓᕕᖃᖅᐸᓪᓗᑎᒃ.  
 
 

 
 
  



ᐃᓚᖓ 1: ᓴᖅᑭᑎᖅᓯᒪᔪᑦ ᐊᐅᓚᑦᑎᔨᓄᓪᓗ ᐃᓱᒪᒋᔭᐅᔭᕆᐊᓖᑦ 
 
1. ᑕᒪᒃᑭᕈᑎᖏᑦ ᐅᓂᒃᑳᑦ ᐅᓪᓗᒥᒧᑦ ᖃᓄᐃᑦᑑᓂᖏᓄᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖏᑦ 

 
• ᓴᓪᓖᑦ ᕿᑭᖅᑕᖓᑕ ᑐᒃᑐᖏᑦ ᑲᑕᒋᐊᖅᓯᒪᕗᑦ ᐅᓄᓐᓂᖏᑦ ᐃᒻᒪᖄ 80% ᐊᑯᓐᓈᒍᑦ 1997 ᐊᒻᒪᓗ 2013 ᐱᓪᓗᒍ 

ᐅᔾᔨᕆᔭᐅᓪᓗᑎᒃ ᐊᓐᓇᓪᓗᐃᑦ ᓄᕋᐃᑦᑐᑦ ᐊᒥᓱᕈᖅᓯᒪᒻᒪᑕ ᐃᓪᓚᐅᓖᑦ 80%-ᖑᓪᓗᑎᒃ 2000-ᒥ ᑎᑭᖦᖢᒍ 40%  2011-
ᒥ;  

• ᔪᓂ 2013-ᒥ ᖃᐅᔨᓴᐃᓂᐅᔪᖅ ᓇᓚᐅᑦᑖᕆᔭᖃᓚᐅᖅᐳᖅ 7,287 +/- 1,045 (95% CI) ᐃᓐᓇᓐᓂᒃ ᑐᒃᑐᓂᒃ (ᓯᕗᓪᓖᑦ 
ᓇᓚᐅᑦᑖᒐᑦ ᐊᓯᔾᔨᑐᐃᓐᓇᕆᐊᓖᑦ), 616-ᓂᒃ ᑐᒃᑐᓂᒃ ᐅᓄᓐᖏᓐᓂᖅᓴᐅᓕᖅᖢᑎᒃ ᑕᐃᔅᓱᒪᓂ 2011-ᒥ 
ᓇᓚᐅᑦᑖᒐᐅᔪᓂᒃ 7,903 +/- 1,261 (95% CI). ᑖᒃᑯᐊ ᑕᑯᔅᓴᕈᐃᕗᑦ ᑕᐃᒪᓐᖓᓂᒃ ᓈᐃᓴᖅᑕᐅᓚᐅᖅᑎᓪᓗᒋᑦ 2011-
ᒥ, ᑐᒃᑐᓐᓇᓱᐊᓐᓂᖏᑦ ᐅᖓᑕᐅᔾᔨᓯᒪᔪᑦ ᑭᖑᕝᕕᖅᑕᕈᓐᓇᓐᓂᖏᑕ ᑐᒃᑐᖁᑎᖏᑕ (ᑕᑯᔭᔅᓴᖅ 1);  

• ᐅᓄᓗᐊᖅᑎᓪᓗᒋᑦ ᓄᕐᕈᐃᑦᑐᑦ, (ᑑᖔᒍᑦ 50% ᐊᓐᓇᓪᓗᐃᑦ) ᐃᒡᓗᖔᖓᒍᑦᑕᐅᖅ ᐃᓱᒫᓗᓇᕆᕗᑦ ᑕᒪᓐᓇᓗ 
ᐃᓱᒪᓇᖅᖢᓂ ᐊᑦᑐᐊᓂᖃᑐᐃᓐᓇᕆᐊᖃᓐᓂᖓᓄᑦ ᖃᓂᒪᓂᖃᓐᓂᐅᑉ ᓯᖓᐃᔪᓐᓇᐃᓕᑎᑦᑎᓲᖅ Brucella suis 
(Brucellosis); 

• ᖄᒃᑲᓐᓂᐊᒍᑦ, ᓇᓗᓇᖅᑰᔨᔪᓐᓃᕆᕗᖅ ᐅᓄᓗᐊᖅᑐᓂᒃ ᐊᓐᓇᓪᓗᓂᒃ ᐱᓇᔪᓕᒻᒪᑕ ᐊᖑᓇᓱᒃᑎᖏᑦ ᓄᓇᓕᓐᓄᑦ 
ᓯᓚᑎᒥᓄᑦ ᑕᐅᖅᓰᔾᔪᑕᐅᔪᓂᒃ ᐱᓪᓗᒍ ᐅᓄᖅᑐᓂᒃ ᓂᐅᕐᕈᑎᖃᖅᑕᓕᓐᓂᖏᑦ ᐃᓄᖏᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓂᒃ 
ᕿᑭᖅᑖᓘᑉ ᓄᓇᓕᖏᓄᑦ ᐱᓗᐊᖅᑐᒥᒃ. ᑕᒪᓐᓇ ᓴᖅᑭᓯᒪᓕᖅᑐᖅ ᖁᒻᒧᑦᑎᑕᐅᓯᒪᔪᒃᑯᑦ ᑐᓴᐅᒪᔾᔪᑎᓄᑦ 
ᓄᓇᓕᐅᖃᑎᒌᖑᖏᑦᑐᓂᒃ. ᓇᓗᓇᕈᓐᓃᕆᓪᓗᓂᓗ ᑎᑭᓴᐃᔪᑦ ᐊᑭᑐᓂᖅᓴᐅᑎᑦᑎᓲᖑᒻᒪᑕ ᖁᐃᓂᔪᓂᒃ ᑐᒃᑐᑕᐅᔪᓂᒃ 
ᐱᔭᕌᖓᒥᒃ, ᐱᓗᐊᖅᑐᖅ ᐅᑭᐅᒃᑯᑦ ᐅᐱᓐᖔᒃᑯᓪᓗ, ᖁᐃᓂᓛᖑᒐᔪᒻᒪᑕ ᐃᓪᓚᐅᓖᑦ ᑐᒃᑐᖏᑦ ᐊᓐᓇᓪᓗᐃᑦ.  
 

 

 
ᑕᑯᔭᔅᓴᖅ 1 ᖃᐅᔨᓴᖅᑕᐅᖃᑦᑕᓐᓂᕕᓂᖏᑕ ᓴᖅᑭᓐᓂᑯᖏᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓐᓄᑦ ᐃᓕᔭᐅᒐᒥᒃ 1968-ᒥ 

ᑭᖑᓪᓕᖅᐹᒧᑦ ᖃᐅᔨᓴᕈᑎᒋᔭᕕᓂᒻᒧᑦ ᒪᐃ 2013-ᒥ. 
  

Caribou Survey Results For Southampton Island 
(1967 to 2013)

( +/- 95% Confidence Limits )

2. ᐊᐅᓚᑦᑎᔨᐅᔪᓄᑦ ᐃᓱᒪᒋᔭᐅᔭᕆᐊᓖᑦ 
 

• ᑖᒃᑯᐊ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᑦ (ᐊᐃᕖᑦ ᐊᖑᓇᓱᒃᑐᓕᕆᔨᖏᑦ) ᐊᒻᒪᓗ ᐱᓕᕆᕝᕕᖏᑦ ᐊᕙᑎᓕᕆᔨᒃᑯᑦ, 
ᓄᓇᕘᑉ ᒐᕙᒪᒃᑯᖏᑦ (ᐊᕙᑎᓕᕆᔨᒃᑯᑦ) ᖃᐅᔨᓴᐃᓂᖃᓚᐅᒻᒪᑕ ᑲᑐᔾᔨᖃᑎᖃᖅᖢᑎᒃ ᖃᖓᑕᓲᒃᑯᑦ ᓈᐃᓴᐃᓪᓗᑎᒃ ᑐᒃᑐᓂᒃ 
ᐊᒥᓲᓂᖏᓐᓂᒃ ᓇᓗᓇᐃᖅᓯᓇᓱᒃᖢᑎᒃ ᓴᓪᓖᑦ ᕿᑭᖅᑕᖓᓂ ᑕᖅᑭᖓᒍᑦ ᔫᓂᐅᑉ ᐊᕐᕌᒍᖏᒍᑦ 2011, 2012 ᐊᒻᒪ ᒪᐃ 2013. 
ᑖᒃᑯᓇᓐᖓᑦ ᐱᖓᓲᔪᓂᒃ, ᔫᓂ 2011 ᐊᒻᒪᓗ ᒪᐃ 2013 ᐱᔭᕇᖅᑕᐅᔪᓐᓇᓚᐅᖅᖢᑎᒃ; 

• ᑕᑯᔅᓴᕈᖅᓯᒪᔪᑦ ᓇᓗᓇᐃᕆᕗᑦ ᑖᒃᑯᐊ ᑐᒃᑐᖏᑕ ᐊᒥᓲᓂᖏᑦ ᓱᓕ ᑲᑕᒃᐸᓪᓕᐊᔪᑦ ᒪᓕᒃᑕᐅᒐᓗᐊᖅᖢᓂ ᑖᓐᓇ ᐋᖅᑭᑦᑕᐅᓯᒪᔪᖅ 
ᑭᒡᓕᓕᐊᖑᓂᑯ ᐊᖑᓂᒃᑕᐅᔪᓐᓇᖅᑐᓂᒃ ᑐᒃᑐᓂᒃ 1000-ᒧᑦ;  

• ᐱᔾᔪᑎᒋᓪᓗᒍ ᐅᓪᓗᒥᐅᔪᖅ ᓇᓚᐅᑦᑖᒐᐅᔪᖅ ᐅᑎᖅᑕᐃᓐᓇᕈᓐᓇᓐᓂᖏᑦ ᐊᖑᓇᓱᒃᑕᐅᒐᓗᐊᓪᓗᑎᒃ 11%-ᒥᒃ (ᖁᑦᑎᑦᑐᖅ ᑐᒃᑐᓄᑦ 
ᐊᓯᖏᑦ ᑕᑯᓪᓗᒋᑦ), ᐊᖑᓇᓱᒃᑕᐅᓂᖏᑦ 800 ᑐᒃᑐᑦ/ᐊᕐᕌᒍᒧᑦ ᓈᒻᒪᒃᑲᔭᓐᖑᐊᖅᐳᖅ ᓄᖑᑉᐸᓪᓕᐊᖏᓪᓗᑎᒃ ᑐᒃᑐᖏᑦ 
ᐊᖑᓇᓱᒃᑕᐅᖃᑦᑕᕋᓗᐊᓪᓗᑎᒃ; 

• ᖄᖏᖅᑕᐅᖃᑦᑕᕈᓂ 800 ᑐᒃᑐᓂᒃ/ᐊᕐᕌᒍᒧᑦ ᑐᒃᑐᖏᓐᓂᒃ ᐅᓗᕆᐊᓇᓐᓂᖅᓴᒨᖅᓯᑐᐃᓐᓇᕆᐊᓖᑦ ᑲᔪᓰᓐᓇᖅᑐᒥᒃ ᑐᒃᑐᖏᑦ 
ᐅᓄᕈᓐᓃᖅᐸᓪᓕᐊᖏᓐᓇᓪᓗᑎᒃ;  

• ᐊᐃᕖᑦ ᐊᖑᓇᓱᒃᑐᓕᕆᔨᖏᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐊᖏᖃᑎᒌᑦᑎᐊᖅᑑᒃ ᑖᓐᓇ ᐊᖅᐸᓯᒋᐊᕆᓂᖓᓄᑦ ᑭᒡᓕᒋᔭᐅᔪᖅ 
ᑐᒃᑐᑕᔅᓴᓄᑦ 1000-ᒥ 800-ᓄᑦ ᐊᕐᕌᒍᖓᓄᑦ 2014/15; 

• ᐊᑐᓕᖁᔭᐅᔪᖅ ᐊᖅᐸᓯᒋᐊᕆᖁᔨᓂᒻᒥᒃ ᐱᓇᔪᒃᑕᐅᓂᖏᓐᓄᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖁᑎᖏᑦ ᐊᖅᐸᓯᒋᐊᓪᓗᒍ 1000-ᒥ 800-
ᒧᑦ. ᑖᒃᑯᐊᑦᑕᐅᖅ ᑲᔪᓰᓐᓇᖁᒐᓗᐊᒻᒥᔭᕗᑦ ᐅᓪᓗᒥᒧᑦ ᐊᑐᖅᑕᐅᓯᒪᔪᑦ ᑰᑕᐅᓐᖏᑦᑐᒃᑯᑦ ᑭᒡᓕᓯᓂᐊᕈᑎᑦ ᑐᒃᑐᓐᓇᓱᒃᑐᓄᑦ 
ᕿᑭᖅᑕᕆᔭᖓᓐᓂ, ᐱᓗᐊᖅᑐᒥᒃ ᐅᑯᐊ: ᐱᓇᓱᒃᑕᐅᓐᖏᑦᑎᐊᓪᓗᑎᒃ ᑕᒪᒻᒥᒃ ᐸᖕᓂᓪᓚᕇᑦ ᕿᑭᖅᑕᒦᑦᑐᑦ ᐊᒻᒪᑦᑕᐅᖅ 
ᑐᒃᑐᓐᓇᓱᓐᖏᓪᓗᑎᒃ ᐊᓐᓇᓪᓗᓐᓂ ᓄᕐᕋᓕᔭᖅᑐᓂᒃ ᓇᒥᓕᒫᖅ (ᒪᕐᕉᒃ ᑰᑕᐅᓐᖏᒃᑑᒃ); 

• ᖄᒃᑲᓐᓂᐊᒍᑦ ᐱᖁᔨᒋᕗᒍᑦ ᓇᓪᓕᐊᑐᐃᓐᓇᒻᒥᒃ ᑭᒡᓕᓯᓂᐊᕈᑎᖃᕈᑎᒃ ᐊᖑᓂᒃᑕᐅᔪᓐᓇᖅᑐᓂᒃ ᐊᐅᓚᓂᐅᔫᑉ ᐃᓗᐊᒍᑦ 
ᑲᔪᓯᖁᓪᓗᑎᒍᑦ ᑕᐅᕗᖓᓕᒫᖅ ᓄᑖᒥᒃ ᑐᑭᓯᒋᐊᕈᑎᔅᓴᒥᒃ ᐊᑐᐃᓐᓇᕈᖅᑐᖃᓚᐅᖅᑎᓐᓇᒍ ᑐᒃᑐᓕᕆᓂᒻᒧᑦ. 

 
 



ᐃᓚᖓ 2 
 
1. ᓇᓗᓇᐃᖅᓯᒪᔪᑦ ᓵᓐᖓᔭᐅᔪᔅᓴᑦ ᐃᓱᒪᒋᔭᐅᔭᕆᐊᓖᑦ ᑲᑎᒪᔨᓄᑦ 
 
ᐊᕙᑎᓕᕆᔨᒃᑯᑦ ᑐᓐᓂᕆᓯᕗᑦ ᓇᓗᓇᐃᕈᑎᓂᒃ ᐃᓱᒪᓕᐅᕆᑎᒋᔭᐅᓂᐊᖅᑐᓂᒃ ᓵᓐᖓᔭᔅᓴᐅᓪᓗᑎᒃ ᑲᑎᒪᔨᓄᑦ ᐱᓕᕆᓕᕈᑎᒃ 
ᐊᖅᑮᓇᓱᐊᕆᓂᒻᒥᒃ ᐊᖅᐸᓯᒋᐊᕆᔾᔪᑎᒥᒃ ᐅᓪᓗᒥ ᐊᑐᖅᑕᐅᔪᒥᒃ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ 1000 ᑐᒃᑐᑕᔅᓴᐅᓪᓗᑎᒃ 
ᑲᑕᒋᐊᖅᑎᓪᓗᒍ 800-ᒧᑦ. 
  

1. ᐊᑦᑐᐊᓂᖃᖅᑐᑦ ᓴᖅᑭᓯᒪᔪᑦ ᐃᓱᒪᓕᐅᕈᑕᐅᓂᑯᑦ ᑲᑎᒪᔨᓄᑦ ᐊᖅᑮᓇᓱᓕᖅᑎᓪᓗᒋᑦ ᐊᒡᒍᖅᓯᒪᔫᑉ ᐃᓱᓪᓚᕆᐊ 
ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓᓂᒃ (ᐊᖑᓂᒐᒃᓴᑦ ᑭᒡᓕᓕᐊᖓ) ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ.. 

2. ᐊᑦᑐᐊᓂᖃᖅᑐᑦ ᓴᖅᑭᓯᒪᔪᑦ ᐃᓱᒪᓕᐅᕈᑕᐅᔭᕆᐊᓕᒃ ᑲᑎᒪᔨᓄᑦ ᓴᖅᑮᓇᓱᐊᓕᕈᑎᒃ ᐊᖅᐸᓯᓛᑦ ᓂᕿᔅᓴᓄᑦ ᑭᒡᓕᒋᔭᖏᑦ 
(ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ) ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ. 

3. ᓈᒻᒪᓛᖑᔪᑦ ᐊᖑᓂᒃᑕᐅᓂᑯᑦ ᐅᓄᓐᓂᖏᑦ ᐊᑐᖅᑕᐅᓂᐊᖅᑐᑦ ᓈᓴᐅᑎᑎᒍᑦ ᑭᒡᓕᓯᓂᐊᕆᓕᕈᑎᒃ ᐊᒡᒍᖅᓯᒪᔪᓄᑦ ᓂᕿᔅᓴᓄᑦ 
ᑭᒡᓕᒋᔭᖓᓐᓂᒃ ᑖᒃᑯᓄᖓ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ 

2. ᐊᕐᕌᒍᑦ ᑕᑯᓪᓗᒋᑦ ᐊᑐᖅᐸᓪᓕᐊᓯᒪᔪᑦ ᓇᓗᓇᐃᖅᓯᒪᓪᓗᑎᒃ 
 
ᔫᓂ 2011, ᐊᕙᑎᓕᕆᔨᒃᑯᑦ ᐊᒻᒪᓗ ᐊᐃᕖᑦ HTO ᐱᔭᕇᖅᓯᓚᐅᖅᑐᑦ ᑲᑐᔾᔭᐅᔪᒥᒃ ᖃᖓᑕᓲᒃᑯᑦ ᖃᐅᔨᓴᐃᓂᒻᒥᒃ ᐅᓄᓐᓂᖏᓄᑦ 
ᓵᓪᓖᑦ ᕿᑭᖅᑕᖓᓐᓂ ᑐᒃᑐᖏᑦ. 
 
ᐅᑯᐊᖓᓐᓂ 2011, ᐊᕙᑎᓕᕆᔨᒃᑯᑦ ᐊᒻᒪᓗ ᐊᐃᕖᑦ ᐊᖑᓇᓱᒃᑐᓕᕆᔨᖏᑦ ᓄᓇᓕᖓᓂ ᑲᑎᒪᑎᑦᑎᖃᑦᑕᓚᐅᖅᑐᑦ ᑐᓴᕋᓱᐊᖅᖢᑎᒃ 
ᐃᓄᖏᓐᓂᒃ ᐃᓱᒫᓗᒋᔭᐅᔪᓂᒃ ᑐᒃᑐᐃᕈᑐᓕᖅᐸᓪᓕᐊᓂᖓᓐᓂᒃ ᑲᑕᔅᓯᒪᓂᖏᓐᓂᒃ ᐊᒥᓲᓂᖃᓐᓂᕕᓂᖏᓂᒃ 30,381-ᒥ 7,762-ᒧ 
ᐊᑯᓐᓂᐊᒍᑦ 1997 ᐊᒻᒪᓗ 2011. ᐊᕙᑎᓕᕆᔨᒃᑯᑦᑕᐅᖅ ᑐᑭᓯᒋᐊᕈᑎᔅᓴᓂᒃ ᐊᑐᐃᓐᓇᕈᐃᓚᐅᕆᕗᑦ ᐊᒃᑐᐃᓂᐅᔪᓂᒃ ᑐᒃᑐᐃᑦ 
ᖃᓂᒪᔅᓯᖃᕈᓯᖏᓐᓄᑦ ᐊᑦᑐᐃᓂᖓᓄᓪᓗ ᑭᖑᕚᓕᐅᕆᓂᖏᓐᓄᑦ ᖃᓂᒻᒪᓯᖃᓗᐊᖅᑐᑦ ᑲᑕᐃᔭᒻᒪᑕ ᐃᓪᓚᐅᒥᓂᒃ.  
 
ᒫᔾᔨ 12, 2012, ᑖᒃᑯᐊ ᐊᐃᕖᑦ ᐊᖑᓇᓱᒃᑐᓕᕆᔨᖏᑦ ᐊᐱᕆᔭᖃᓚᐅᖅᐳᑦ ᒥᓂᔅᑕᕆᔭᐅᔪᒧᑦ ᐊᕙᑎᓕᕆᓂᒻᒧᑦ, ᓄᓇᕘᑉ 
ᒐᕙᒪᒃᑯᖏᓐᓄᑦ (ᒥᓂᔅᑕ) ᐱᓕᕆᒋᐊᑲᐅᑎᒋᖁᓪᓗᒍ ᐊᖑᓇᓱᒃᑕᐅᖃᑦᑕᓐᓂᖏᓐᓄᑦ ᑐᒃᑐᖅᑯᑎᖏᑦ ᓴᓪᓖᑦ ᕿᑭᖅᑕᖓᑕ. 
 
ᐱᓗᐊᖅᑐᒥᓪᓗ, ᐊᐃᕖᑦ ᐊᖑᓇᓱᒃᑐᓕᕆᔨᖏᑦ ᒥᓂᔅᑕᒥᒃ ᐱᓕᕆᖁᔨᓪᓗᑎᒃ ᐅᑯᓂᖓ ᐊᐅᓚᑦᑎᓂᒻᒧᑦ ᐊᑦᒃᑐᐊᔪᓂᒃ ᑲᒪᒋᔭᔅᓴᓂᒃ: 

• ᓴᖅᑭᓪᓗᒍ ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓᓂᒃ (ᐊᖑᓂᒐᒃᓴᑦ ᑭᒡᓕᓕᐊᖓ) 600 ᑎᑭᓪᓗᒍ ᔪᓂ 2012 ᐊᒻᒪ 
1000 ᑎᑭᓪᓗᒍ ᔪᓂ 31, 2013. 

• ᑕᒪᐃᓐᓂ ᓄᖅᑲᖅᑎᓪᓗᒋᑦ ᑮᓇᐅᔭᓕᐅᕋᓱᐊᕈᑎᒧᑦ ᑐᒃᑐᓐᓇᓱᐊᓐᓃᑦ ᐊᒻᒪᓗ ᐱᖅᑕᐅᓗᑎᒃ ᓂᕕᓐᖓᒃᑯᑖᑦ ᑐᓂᔭᕕᓂᓪᓗ 
ᓂᕕᓐᖓᒃᑯᑖᓄᑦ ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓐᓇᓱᐊᕈᑎᒧᑦ ᓴᓪᓖᑦ ᕿᑭᖅᑕᖓᓐᓂᒃ ᐱᖃᓯᐅᑎᓗᒍ ᕿᑭᖅᑕᖓᑦ ᐊᑎᓕᒃ 
ᖃᑯᖅᑕᖅ.  

• ᓴᖅᑮᓗᓂ ᒪᕐᕉᓐᓂᒃ ᑰᑕᐅᓐᖏᑦᑐᒃᑯᑦ ᑭᒡᓕᓯᓂᐊᕈᑎᐅᔪᓂᒃ, ᓄᖅᑲᖅᑎᓪᓗᒋᑦ ᐊᖑᓇᓱᒍᓐᓇᓐᓂᖏᑦ ᑕᒪᐃᓐᓂᒃ 
ᐸᖕᓂᓪᓚᕆᐅᔪᓂᒃ ᑐᒃᑐᓂᒃ ᕿᑭᖅᑕᖓᓂᒃ ᓄᖅᑲᖅᑎᑕᐅᓗᑎᓪᓗ ᑕᒪᐃᓐᓂᒃ ᑐᒃᑐᓐᓇᓱᐊᖅᑐᑦ ᓄᕐᕋᓕᓐᓂᒃ ᐊᓐᓇᓪᓗᓐᓂᒃ 
(ᒪᕐᕉᒃ ᑰᑕᐅᓐᖏᑦᑑᒃ ᑭᒡᓕᓕᐊᒃ).  

 
ᐃᑉᐳᕈ 2012, ᐱᖁᔨᓂᖏᑦ ᒪᓕᒃᖢᒋᑦ ᐊᐃᕖᑦ ᐊᖑᓇᓱᒃᑐᓕᕆᔨᖏᑦ, ᐊᕙᑎᓕᕆᔨᒃᑯᑦ ᐊᑐᓕᖁᔨᓚᐅᖅᐳᑦ ᓄᓇᕘᑉ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ ᓴᖅᑮᖁᓪᓗᒋᑦ ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓᓂᒃ ᓴᓪᓖᑦ ᕿᑭᖅᑕᖓᓄᑦ ᑐᒃᑐᓄᑦ 
1000 ᐊᕐᕌᒍᖓᓐᓄᑦ 2012-2013 ᐊᑐᓕᖅᑎᑕᐅᓗᑎᓪᓗ ᑰᑕᐅᓐᖏᑦᑑᒃ ᑭᒡᓕᓕᐊᖑᔫᒃ.  
 
ᐅᑯᐊ ᑭᖑᓂᐊᓃᑦᑐᑦ ᐱᔾᔪᑎᓂᒃ ᐅᓂᒃᑳᖃᖅᑐᑦ ᓴᖅᑭᑕᐅᓂᑯᑦ ᐊᕙᑎᓕᕆᔨᒃᑯᓐᓄᑦ ᐃᑲᔪᖅᓱᐃᓪᓗᑎᒃ ᐊᑐᓕᖁᔭᐅᔪᒧᑦ: 

• ᑖᒃᑯᐊ ᓴᓪᓖᑦ ᕿᑭᖅᑕᖓᑕ ᑐᒃᑐᖏᑦ ᑲᑕᔅᓯᒪᓂᖏᓐᓂᒃ ᐊᒥᓲᓂᖃᓐᓂᕕᓂᖏᓂᒃ 30,381-ᒥ 7,762-ᒧ ᐊᑯᓐᓂᐊᒍᑦ 1997 
ᐊᒻᒪᓗ 2011, ᑲᑕᒋᐊᖅᓯᒪᔪᖅ ᐅᓄᓐᓂᖓ 75%. 
 
 
 
 



• ᕿᒥᕐᕈᔭᐅᓪᓗᑎᒃ ᓴᓪᓖᑦ ᕿᑭᖅᑕᖓᑕ ᑐᒃᑐᖏᑦ ᓇᓗᓇᐃᕆᓚᐅᕆᕗᖅ ᖃᓂᒻᒪᓯᖃᓕᕆᐊᖏᓐᓂᒃ ᐊᑦᑐᐃᔪᒥᒃ ᑕᒪᐃᓐᓂᒃ, 
ᐱᓗᐊᖅᑐᒥᒃ ᐊᓐᓇᓪᓗᖏᑦ ᑲᑕᒐᐃᑦᑕᓕᖅᖢᑎᒃ ᐃᓪᓚᐅᒥᓂᒃ ᓄᕐᕆᐅᖅᑐᑦ ᐅᓄᓐᓂᖓ ᑲᑕᒃᖢᑎᒃ 80% -ᒥ 2000 
ᐊᑎᑦᑎᐊᖓᓄᑦ 40% 2011-ᒥ. 

• ᑕᒪᓐᓇ ᐳᓱᕆᐊᓚ ᖃᓂᒻᒪᓯᖓ ᐅᖓᑖᓅᖓᕗᖅ 50% ᓇᓗᓇᐃᕆᔪᖅ ᐅᑎᖅᓯᒪᓕᓐᓂᐊᓂᒃ ᑐᒃᑐᖁᑎᖏᓐᓄᑦ.  
• ᑐᒃᑐᓐᓇᓱᓐᓂᖏᑦ ᐃᓄᖏᑦ ᔪᓚᐃ 2011 ᔮᓐᓄᐊᕆ 2012-ᒧᑦ ᐅᖓᑎᑦᑎᐋᖓᓃᓚᐅᖅᐳᑦ 1,600. ᐃᒻᒪᖄ 779 ᑐᒃᑐᑕᑦ 

ᓇᒃᓯᐅᔾᔭᐅᑦᑕᖅᖢᑎᒃ ᐊᓯᖏᓐᓄᑦ ᓄᓇᕘᒥ ᓄᓇᓕᐅᔪᓄᑦ ᑎᑭᖦᖢᒍ ᔮᓐᓄᐊᕆ 10, 2012. ᑕᒪᓐᓇ ᐊᖏᓕᒋᐊᓐᓂᖓ 
ᑐᒃᑐᓐᓇᓱᐊᓐᓂᖏᓐᓂᒃ ᓴᖅᑭᓯᒪᕗᖅ ᖃᕆᓴᐅᔭᒃᑯᑦ ᐃᑭᐊᖅᑭᕕᖏᒍᑦ ᐅᖃᖃᑎᒌᑦᑐᓄᑦ ᐃᓅᖃᑎᒋᑦ ᓲᓪᓗᓕ “ᕙᐃᔅᐳᒃ” 
ᐊᒻᒪᓗ “ᓂᐅᕐᕈᑎᔅᓴᑦ ᑕᐅᖅᓰᔭᔅᓴᑦ” ᓂᐅᕐᕈᑕᐅᑦᑕᓕᖅᖢᑎᒃ ᓴᓪᓕᐅᑉ ᑐᒃᑐᖏᑦ ᐊᓯᖏᓐᓄᑦ ᕿᑭᖅᑖᓘᑉ ᓄᓇᓕᖏᓐᓄᑦ.  
 

ᑕᐃᒪᐃᓐᓂᑯᐊᓄᑦ, ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᓇᓗᓇᐃᖅᓯᓪᓗᑎᒃ ᐃᓗᐃᑦᑑᔪᒥᒃ ᕿᒥᕐᕈᐃᓂᒻᒥᒃ ᐱᔭᕇᖅᓯᔪᓐᓇᖏᓐᓂᒻᒥᓂᒃ 
ᐊᖅᑮᓇᓱᖁᔭᐅᓂᖓ ᐅᓪᓗᖁᑎᒋᔭᐅᔪᒧᑦ ᓇᓗᓇᐃᖅᑕᐅᔪᒧᑦ ᔪᓚᐃ 1, 2012. ᑕᒪᓐᓇ ᐱᓪᓗᒍ, ᑲᑎᒪᔨᖏᑦ ᐊᑐᓕᖁᔨᓪᓗᑎᒃ 
ᒥᓂᔅᑕᒥᒃ ᐊᑯᓐᓂᖅᓲᑎᒥᒃ ᐋᖅᑭᑦᑕᒥᓂᒃ ᑭᒡᓕᓯᓂᐊᕈᑎᓕᐊᖓ ᐃᓱᖃᓪᓗᓂ 1000 ᐊᑐᓕᖅᑎᑕᐅᓗᑎᓪᓗ ᒪᕐᕉᒃ ᑰᑕᐅᓐᖏᒃᑐᒃᑯᑦ 
ᑭᒡᓕᓯᓂᐊᕈᑎᐅᔫᒃ ᐊᖑᓇᓱᑦᑎᖏᓐᓄᑦ ᓴᓪᓖᒃ ᑐᒃᑐᖁᑎᖏᓐᓂᒃ, ᑎᑭᓐᓇᓱᓪᓗᒍ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᐃᓂᐊᓄᑦ 
ᐃᓗᐃᑦᑑᔪᒥᒃ ᐊᑯᓐᓂᖅᓯᐅᑕᐅᔪᕕᓂᒻᒥᒃ (ᐊᑯᓐᓂᖅᓯᐅᑦ ᓴᖅᑭᑕᐅᓂᑯ). 
 
ᑖᓐᓇ ᐊᑯᓐᓂᖅᓲᑦ ᓴᖅᑭᑕᐅᔪᖅ ᐊᑐᓕᖅᑎᑕᐅᓪᓗᓂ ᔪᓚᐃ 1, 2012 ᑎᑭᓐᓇᓱᓐᓂᐊᓄᑦ ᔪᓂ 30, 2013. ᒪᐃ 15, 2013-ᒥ, ᑖᒃᑯᐊ 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᖏᖃᑎᖃᖅᖢᑎᒃ ᐊᕙᑎᓕᕆᔨᒃᑯᑦ ᐱᔪᒪᓇᓲᑎᖓᓐᓄᑦ ᐅᖓᕙᐅᑎᓄᑦ ᔪᓂ 30, 2014-ᒧᑦ.  
 
ᐃᓱᓕᓕᖅᑎᓪᓗᒍ ᒪᐃ 2013, ᐊᕙᑎᓕᕆᔨᒃᑯᑦ ᐊᒻᒪᓗ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᑦ ᐱᔭᕇᖅᓯᓚᐅᖅᐳᑦ ᑲᑐᔾᔭᒥᒃ 
ᖃᖓᑕᓲᒃᑯᑦ ᑐᒃᑐᓂᒃ ᖃᐅᔨᓴᐃᓂᒻᒥᒃ ᐊᒥᓲᓂᖏᓐᓄᑦ ᕿᑭᖅᑕᖁᑖᓂ ᓴᓪᓕᐅᑉ. ᓴᖅᑭᑎᖅᑐᑦ ᓇᓗᓇᐃᕆᓪᓗᑎᒃ ᑕᐃᒃᑲᓐᖓᓂᑦ 
ᖃᐅᔨᓴᕈᑎᕕᓂᖏᓂᒃ 2011-ᒥ, ᑐᒃᑐᖁᑎᖏᑦ ᐅᓄᕈᓐᓃᖅᐸᓪᓕᐊᖏᓐᓇᖅᐳᑦ ᐅᓪᓗᒥᒧᑦ ᒪᓕᒃᖢᒍ ᐊᖑᓇᓱᒃᑕᐅᓂᖏᑕ 
ᐃᓱᖃᓐᓂᐊᓄᑦ 1000-ᒧᑦ ᐊᒻᒪᓘᓐᓃᑦ 11% ᑐᒃᑐᓕᒫᖏᓐᓂᒃ. ᑕᐃᒪᐃᓐᓂᑯᐊᓄᑦ, ᑖᒃᑯᐊ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᑦ 
ᐊᒻᒪᓗ ᐊᕙᑎᓕᕆᔨᒃᑯᑦ ᑲᑐᔾᔨᓪᓗᑎᒃ ᐊᑐᓕᖁᔨᕗᑦ ᐊᖅᐸᓯᒋᐊᕆᒃᑲᓐᓂᖁᔨᓪᓗᑎᒃ 1000-ᒥ 800-ᒧᑦ ᑐᒃᑐᑕᔅᓴᓂᒃ ᐊᕐᕌᒍᖓᓄᑦ 
2013-2014. 
 
ᐊᒡᒐᓯ 2013-ᒥ, ᐊᕙᑎᓕᕆᔨᒃᑯᑦ ᐊᐱᕆᓚᐅᖅᐳᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᓐᓂᒃ ᐃᑲᔪᖅᓱᐃᖁᓪᓗᒋᑦ ᐋᖅᑭᖁᔭᐅᔪᒧᑦ 
ᐊᖅᐸᓯᕆᓂᒻᒧᑦ ᑐᒃᑐᓐᓇᓱᑦᑕᐅᓂᖏᓐᓄᑦ ᓴᓪᓕᐅᑉ ᑐᒃᑐᖁᑎᖏᑦ 1000-ᒥ 800-ᒧᑦ ᑰᑕᐅᓐᖏᑦᑐᒃᑯᓪᓗ ᑭᒡᓕᓯᓂᐊᕈᑎᖏᑦ 
ᑲᔪᓯᑎᑕᐅᖏᓐᓇᓪᓗᑎᒃ.  
 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᑭᒃᑯᓕᒫᓄᑦ ᑐᓵᑎᑦᑎᓂᖃᓚᐅᖅᐳᑦ ᑎᓯᐱᕆ 10 ᐊᒻᒪ 11, 2013 ᐱᔾᔪᑎᖃᖅᖢᑎᒃ 
ᐊᖅᐸᓯᒋᐊᖁᔨᓂᒻᒧᑦ 1000-ᒥ 800-ᒧᑦ ᑐᒃᑐᑕᔅᓴᓂᒃ ᓴᓪᓖᑦ ᕿᑭᖅᑕᖓᓂ.  
 
ᐅᒃᑐᑉᐱᕆ 23, 2013, ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᔅᓴᐅᑉ ᓯᕗᓂᐅᒍᑦ ᐱᒋᐊᕈᑎᖃᓚᐅᖅᐳᑦ ᓄᓇᓕᖏᓂ 
ᐃᓚᒋᔭᐅᔪᓄᑦ ᐊᐃᕖᑦ ᐊᖑᓇᓱᒃᑐᓕᕆᔨᖏᓐᓄᑦ.  
 
ᑕᐃᑲᓂ ᑭᒃᑯᓕᒫᓄᑦ ᑲᑎᒪᑎᑦᑎᑎᓪᓗᒋᑦ ᑎᓯᐱᕆ 2013-ᒥ, ᓄᓇᕘᒥ ᐆᒪᔪᓕᕆᔨᔾᔪᐊᒃᑯ ᑲᑎᒪᔨᖏᑦ ᓄᖅᑲᖅᑎᑦᑎᓚᐅᖅᐳᑦ 
ᑐᓴᕆᐊᕋᓱᐊᕈᑎᒥᓂᒃ ᐱᕕᖃᖅᑎᑦᑎᓇᓱᒃᖢᑎᒃ ᐱᓕᕆᕝᕕᐊᓂᒃ ᐊᕙᑎᓕᕆᔨᒃᑯᑦ ᓴᖅᑮᖁᔭᐅᓂᖏᑦ ᒪᓕᒃᖢᒋᑦ ᖃᓄᐃᑦᑐᒥᒃ 
ᐊᖅᐸᓯᓛᒥᒃ ᓂᕿᔅᓴᓄᑦ ᑭᒡᓕᓕᐅᕈᑎᒧᑦ ᕿᑭᖅᑕᐅᑉ ᑐᒃᑐᖁᑎᒋᔭᖏᓐᓄᑦ. 
  



3. ᐊᕙᑎᓕᕆᔨᒃᑯᑦ ᑐᓐᓂᕆᔭᕕᓂᐊ ᐊᑐᖁᔭᐅᓯᒪᔪᒧᑦ ᐊᐅᓚᑦᑎᓂᔅᓴᒧᑦ ᐱᓪᓗᒋᑦ ᐅᑯᐊ: 
 

1. ᐃᓱᒪᒋᔭᐅᖃᓯᐅᑎᔭᕆᐊᓖᑦ ᕿᒥᕐᕈᐃᓕᕈᑎᒃ ᐃᓱᓪᓚᕆᐊᓂᒃ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖓᓂᒃ ᓴᓪᓕᐅᑉ 
ᑐᒃᑐᖁᑎᖏᓐᓄᑦ  
 
a) ᒥᐊᓂᕆᔭᖃᓐᓂᖅ 

 
ᓄᓇᑖᕈᑎ ᐊᖏᕈᑎᒻᒪᕆᒃ ᓴᖅᑮᓚᐅᖅᓯᒪᒻᒪᑦ ᐆᒪᔪᓕᕆᓂᒻᒧᑦ ᐊᐅᓚᑦᑎᓂᐅᔪᒥᒃ ᑕᒪᒃᑯᐊᓗ ᐃᓄᐃᑦ ᐱᔪᓐᓇᐅᑎᖏᑦ ᐊᖑᓇᓱᓐᓂᒻᒧᑦ 
ᐊᐅᓚᑕᐅᓂᖃᓐᓂᐊᒻᒪᑕ ᑐᓐᖓᕕᖃᓪᓗᑎᓪᓗ ᒥᐊᓂᕆᔭᖃᓐᓂᒻᒧᑦ ᑐᓐᖓᕕᔅᓴᖏᓐᓂᒃ ᐅᖃᐅᓯᐅᓯᒪᔪᑦ ᐃᓗᐊᒍᑦ ᐊᖏᕈᑎᐊᓛᑉ 5 
ᐅᖃᐅᓯᖅᑕᖓ 5.1.5. 
 

ᑐᓐᖓᕕᒋᔭᐅᔪᑦ ᓴᖅᑭᑕᐅᓇᓱᑦᑐᓪᓗ ᐊᒃᑐᐊᔪᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᖑᓇᓱᓐᓂᒻᒧᑦ ᐊᐅᓚᑦᑎᖃᑕᐅᓂᒻᒧᓪᓗ ᐅᖃᐅᓯᐅᕗᑦ 
ᐃᓗᐊᒍᑦ ᐊᖏᕈᑎᐊᓛᑉ 5 ᐃᓗᐊᓂ ᐱᔾᔪᐊᖑᑎᑦᑎᓪᓗᑎᒃ ᓄᖑᑦᑕᐃᓕᒪᑎᑦᑎᓂᒻᒥᒃ ᐊᑐᖅᑕᐅᔪᒥᒃ, ᓂᔾᔪᑎᑦ ᓄᖑᖁᓇᒋᑦ ᑕᒪᓐᓇᓗ 
ᓇᔪᖅᑕᖓ, ᑭᓯᐊᓂᓕᑦᑕᐅᖅ ᐃᓄᐃᑦ ᐊᖑᓇᓱᒍᓐᓇᐃᓐᓇᕈᓐᓇᖁᓪᓗᒋᑦ ᐅᓪᓗᒥᐅᔪᖅ, ᓯᕗᓂᕆᔭᑦᑎᓐᓂᓪᓗ.1 
 

ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᖅᑭᓚᐅᖅᑕᖓ ᐱᓪᓗᒍ ᐊᖑᓂᒃᑕᐅᔪᓐᓇᖅᑐᑦ ᑐᒃᑐᐃᑦ ᐃᓱᖃᐅᓯᖏᑦ ᑖᒃᑯᓄᖓ ᓴᓪᓖᑦ ᕿᑭᖅᑕᖓᑕ 
ᑐᒃᑐᖏᓄᑦ ᑐᓐᖓᕕᖃᕆᐊᖃᒻᒪᑦ ᐱᐅᓛᖑᔪᓂᒃ ᖃᐅᔨᓴᖅᑎᔾᔪᐊᑦ ᖃᐅᔨᒪᓂᖏᓄᑦ ᐃᓄᐃᓪᓗ ᖃᐅᔨᒪᔭᖏᓐᓄᑦ (IQ) ᐊᑐᐃᓐᓇᐅᔪᑦ 
ᕿᒥᕐᕈᔭᐅᔾᔪᑕᐅᓕᕈᑎᒃ ᑕᐃᑲᓂ.  
 

ᕿᒥᕐᕈᔭᐅᔪᖅ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ ᐊᖅᑮᔭᔅᓴᒧᑦ ᑐᕌᖓᓲᖑᕗᑦ ᐃᓕᖅᑯᓯᐅᔪᓄᑦ ᒪᓕᒃᖢᒋᑦ ᐅᖃᐅᓯᐅᔪᑦ 
ᖁᓛᒍᑦ. ᐱᓗᐊᖅᑐᒥᓪᓕ, ᓴᖅᑭᓯᒪᔪᑦ ᖃᐅᔨᓴᕈᑎᖏᓄᑦ 2011- 2013 ᓴᓪᓖᑦ ᕿᑭᖅᑕᖓᑕ ᑐᒃᑐᖃᓐᓂᖓᓄᑦ ᓴᖅᑮᓯᒪᕗᑦ ᓱᒃᑲᔪᒥᒃ 
ᐃᓱᒫᓗᓇᖅᑐᒥᓪᓗ ᑲᑕᒋᐊᓐᓂᐅᔪᒥᒃ ᑐᒃᑐᐃᑦ ᐅᓄᓐᓂᕆᔭᖏᓐᓂᒃ. 
 

ᐊᑕᐅᑦᑎᒃᑯᓪᓗ, ᐊᒃᑐᐃᓲᑦ ᐊᓯᖏᑦ ᓲᓪᓗ ᐅᑎᓐᓂᕆᔭᖓ ᐳᕈᓯᐅᓯᔅ ᖃᓂᒻᒪᓯᐊ ᐊᒃᑐᐃᓪᓚᕆᔅᓯᒪᔪᖅ ᑐᒃᑐᐃᑦ ᖃᓄᐃᓐᖏᓐᓂᖏᓂᒃ 
ᖃᓂᒻᒪᓯᖃᐅᓕᖅᖢᑎᒃ ᓄᕐᕈᐅᓐᓂᖏᓪᓗ ᐊᒃᑐᖅᑕᐅᖃᓯᐅᑎᓪᓗᑎᒃ ᐅᓄᓐᖏᓐᓂᖅᓴᐅᓕᖅᖢᑎᒃ. ᑖᒃᑯᐊ ᑲᑎᕈᓘᔭᖅᖢᑎᒃ ᐱᓪᓗᒍᓗ 
ᑐᒃᑐᓐᓇᓱᓐᓂᖅᓴᐅᓕᓐᓂᖏᑦ ᐃᓅᖃᑎᒥᓄᑦ ᓂᐅᕐᕈᑎᔅᓴᓂᒃ ᕿᑭᖅᑖᓘᑉ ᓄᓇᓕᖏᓐᓄᑦ ᓴᖅᑭᑉᐸᓪᓕᐊᓂᖏᓄᑦ ᖃᕆᓴᐅᔭᒃᑯᑦ 
ᐃᑭᐊᖅᑭᕕᖏᒍᑦ ᓄᓇᓕᐅᖃᑎᒌᑦ ᑕᐅᖅᓰᖃᑎᒌᒃᖢᑎᒃ ᓂᐅᕐᕈᑎᖃᖅᖢᑎᓪᓘᓐᓃᑦ ᐊᑐᖅᖢᑎᒃ “ᕙᐃᔅᐳᒃ” ᐊᒻᒪᓗ “ᓂᐅᕐᕈᑎᔅᓴᑦ 
ᑕᐅᖅᓰᔭᒃᓴᑦ”.  
 

ᑲᑎᖦᖢᒋᑦ ᑖᒃᑯᐊ ᓴᖅᑮᓯᒪᕗᑦ ᐊᖏᔪᒻᒪᕆᒻᒥᒃ ᑲᔪᓰᓐᓇᖅᑐᒥᓪᓗ ᐃᓱᒫᓘᑎᐅᔪᓂᒃ ᑐᒃᑐᖁᑎᖏᑦ ᑲᔪᓰᓐᓇᕈᓐᓇᓐᓂᖏᓐᓄᑦ ᓯᕗᓂᒧᑦ. 
ᐃᓱᒫᓘᑎᕗᑦ ᑲᑐᔾᔭᐅᔪᑦ ᑖᒃᑯᓄᖓ ᑲᑎᒪᔨᐅᔪᓄᑦ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ, ᑎᒥᖁᑖ ᐃᑲᔪᖅᑕᐅᔪᒪᓯᒪᕗᖅ ᒥᓂᔅᑕᒧᑦ 
ᒫᓐᓇᑲᐅᑎᒋ ᐊᐅᓚᔾᔭᐃᖁᓪᓗᒍ ᐊᐅᓚᑦᑎᔾᔪᑎᓂᒃ ᑐᒃᑐᐃᕈᑎᖁᓇᒋᑦ. ᒥᓂᔅᑕ ᐊᖏᖃᑎᖃᓚᐅᒻᒪᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓂᒃ 
ᐃᑲᔪᖅᓱᐃᓪᓗᓂ ᐱᔪᒪᓂᕆᔭᐅᔪᓂᒃ. 
 

ᓇᓗᓇᐃᖅᓯᔪᒪᕗᒍ ᓴᖅᑭᑉᐸᓪᓕᐊᔪᑦ ᐃᓗᐊᒍᑦ ᑲᑭᐊᒃᑐᒥᒃ ᐊᐃᕙᔭᒃᓴᐅᓐᖏᑦᑐᒥᓪᓗ ᑕᑯᒃᓴᕈᖅᑐᖃᖅᐸᑦ ᐊᖏᔪᒥᒃ ᐃᓱᒫᓗᓇᖅᑐᒥᒃ 
ᒥᐊᓂᕆᔭᖃᓐᓂᒻᒧᑦ ᐃᓗᐊᓐᖏᓕᐅᕈᑎᒥᒃ ᐊᒻᒪᑦᑕᐅᖅ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐱᔪᓐᓇᕋᒥᒃ ᐱᓕᕆᔭᕆᐊᖃᓕᖅᑐᑦ ᑲᒪᒋᓗᒍ 
ᑖᓐᓇ ᓵᓐᖓᔭᖓᑦ. ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᒻᒪᕆᒃ ᓇᓗᓇᐃᖅᓯᓯᒪᕗᖅ ᑐᓐᖓᕕᐅᔪᓂᒃ ᒥᐊᓂᕆᔭᖃᓐᓂᒻᒧᑦ ᓂᔾᔪᑎᓂᒃ 
ᑖᒃᑯᐊᓗ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᑖᒃᑯᐊ ᑲᔪᓰᓐᓇᓐᓂᐊᕈᑎᒃ ᓴᓪᓖᑦ ᕿᑭᖅᑕᖓᓂ ᑐᒃᑐᖁᑎᖏᑦ ᑲᑎᒪᔩᑦ ᒫᓐᓇᑲᐅᑎᒋ 
ᐊᐅᓚᔾᔭᐃᒋᐊᖃᓕᖅᑐᑦ. ᐃᓱᒪᒋᔭᑦᑎᒍᑦ, ᑐᐊᕕᓐᓇᖅᓯᓕᒻᒪᑦ ᐱᓕᕆᔭᕆᐊᖃᓐᓂᖏᑦ.  
 

b) ᐊᒡᒍᖅᑐᖅᑕᐅᓂᖏᑦ ᐱᔭᐅᔪᓐᓇᖅᑐᑦ ᑰᑕᖏᒍᑦ ᑲᒪᒋᔭᐅᔭᕆᐊᖃᓐᖏᑦᑐᑦ ᕿᒥᕐᕈᐃᑎᓪᓗᒋᑦ ᐊᖅᑮᓇᓱᓐᓂᒻᒥᒃ 
ᐊᖑᓂᒐᒃᓴᑦ ᑭᒡᓕᓕᐊᖓᓂᒃ 
 

ᓴᖅᑮᓂᐊᓪᓗᓂ ᐊᖑᓂᒐᒃᓴᑦ ᑭᒡᓕᓕᐊᖓᓂᒃ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ ᐱᖃᓯᐅᔾᔨᓯᒪᓐᖏᑦᑐᖅ ᑲᑎᒪᔩᑦ ᐊᖅᑮᔭᕆᐊᖃᓐᓂᖏᑕ 
ᐊᐱᖅᑯᑎᒋᔭᐅᔪᓄᑦ ᐊᒡᒍᖅᑐᑕᐅᓂᖏᓄᑦ ᐱᔭᐅᔪᓐᓇᖅᑑᑉ ᑰᑕᖏᑦ, ᐱᖃᓯᐅᑎᓗᒍ ᐊᒡᒍᖅᑕᐅᓂᖏᑦ ᓂᕿᔅᓴᓄᑦ ᐊᖅᐸᓯᓛᓄᑦ 
ᐃᓄᓐᓄᑦ. ᑭᓯᐊᓕ ᐱᔭᕇᖅᑕᐅᓚᐅᖅᑎᓪᓗᒍ ᑖᓐᓇ ᐊᖑᓂᒐᒃᓴᑦ ᑭᒡᓕᓕᐊᖓ ᑕᒪᓐᓇ ᐊᐱᖅᑯᑕᐅᔪᖅ ᐊᒡᒍᖅᑐᐃᓂᒻᒧᑦ 
ᓴᖅᑭᑕᐃᓐᓇᖅᐳᖅ. ᑕᐃᑲᓐᖓᓂᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓯᕗᓪᓕᖅᐹᖑᒻᒪᑦ ᐱᔪᒃᓴᓂᒃ ᐊᖑᓂᒃᑕᐅᔪᓐᓇᖅᑐᓄᑦ. 
ᐅᖃᐅᓯᖅᑕᖓ 5.6.1 ᓄᓇᕘᑉ ᓄᓇᑖᕈᑎᐊᓂ ᐅᖃᐅᓯᖃᒻᒪᑦ “ᐃᓱᓪᓚᕆᐊ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᐊ ᐊᒡᒍᖅᓯᒪᔪᓄᑦ ᐊᒻᒪᓗ 
ᑲᑎᓐᖓᓂᐅᔪᓄᑦ ᓂᔾᔪᑎᓄᑦ ᓴᖅᑭᑕᐅᓯᒪᓐᖏᑎᓪᓗᒍ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ … ᐃᓄᒃ ᐱᔪᓐᓇᐅᑎᖃᓐᓂᐊᖅᐳᖅ 
ᐊᖑᓇᓱᒍᓐᓇᓪᓗᓂᔾᔪᒃ ᐊᒡᒍᖅᓯᒪᔪᖅ ᐊᒻᒪᓘᓐᓃᑦ ᑲᑎᓐᖓᓂᐅᔪᑦ ᓂᔾᔪᑎᖏᑦ ᓄᓇᕘᑉ ᐃᓗᐊᓂ ᑎᑭᓐᓇᓱᓕᒫᓪᓗᒍ ᐃᒻᒥᒃᑯᑦ 
ᑮᓇᐅᔭᓕᐅᕈᑎᔅᓴᖏᓄᑦ, ᐃᓅᖃᑎᒋᓐᓂᖏᓐᓄᑦ ᐱᖅᑯᓯᖃᐅᓯᖏᓄᓪᓗ, ᒪᓕᓱᖓᕈᑎᒃ ᑎᑎᕋᖅᑕᐅᓯᒪᔪᓄᑦ ᐃᓗᐊᓂ ᐊᖏᕈᑎᐊᓛᑉᑉ.”  

1 ᐊᖏᕈᑎᐊᓛᖅ 5.1.2 ᐊᒻᒪᓗ 5.1.3.  

                                                



 
ᑐᑭᓯᓇᒃᑲᓐᓂᖁᓪᓗᒍ, ᐅᖃᐅᓯᖅᑕᖓ 5.6.2 ᓇᓗᓇᐃᕆᓪᓗᓂ ᑐᑭᖓᓂᒃ “ᐃᓱᓕᓪᓗᒍ ᐱᔭᕆᐊᓕᖏᑦ ᑐᑭᖃᖅᐳᖅ ᑕᒪᐃᓐᓂᒃ 
ᐱᔭᐅᔪᓐᓇᖅᑐᓄᑦ ᐃᓱᖃᓪᓗᓂ.”  
 
ᐅᓪᓗᒥᐅᔪᖅ ᐊᑐᖅᑕᖅ ᐊᖑᓂᒐᒃᓴᑦ ᑭᒡᓕᓕᐊᖓ 1000 ᑐᒃᑐᐃᑦ ᑖᒃᑯᐊᓪᓗ ᒪᕐᕉᒃ ᑰᑕᐅᓐᖏᑦᑐᒃᑯᑦ ᑭᒡᓕᓕᐊᑦ ᓴᓪᓖᑦ ᕿᑭᖅᑕᖓᑕ 
ᑐᒃᑐᖏᓄᑦ ᓴᖅᑭᑕᐅᕋᑖᓐᓂᑰᒻᒪᑕ ᒥᓂᔅᑕᒧᑦ ᑕᐃᔅᓱᒪᓂ ᔪᓚᐃ 1, 2012. ᑕᐃᑲᓂ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᓴᖅᑮᔪᖃᕋᓂ 
ᐱᑕᖃᕆᐊᖃᓚᐅᕋᓂᓗ, ᐊᐃᕖᑦ ᐃᓄᖁᑎᖏᑦ ᑕᒪᐃᓐᓂᒃ ᑐᓐᓂᕆᔭᐅᓚᐅᒻᒪᑕ ᐱᓇᔪᒃᑕᐅᔪᓐᓇᖅᑑᑉ ᐃᓱᖓᓐᓄᑦ 1000 ᑐᒃᑐᓂᒃ 
ᐊᒻᒪᓘᓐᓃᑦ ᐃᓱᓕᒫᖓᓄᑦ ᑮᓇᐅᔭᓕᐅᕈᑎᔅᓴᖏᑕ, ᐃᓅᖃᑎᒌᒍᓯᖏᓄᑦ ᐱᖅᑯᓯᖃᐅᓯᖏᓄᓪᓗ. 
 
ᓇᓗᓇᐃᖅᑕᐅᓯᒪᔪᑎᑐᑦ, ᑲᑎᒪᔩᑦ ᐃᓱᒪᒋᔭᖃᕆᐊᖃᓐᖏᓚᑦ ᐊᖑᓂᒃᑕᐅᔪᓐᓇᖅᑑᑉ ᑰᑕᐅᑉ ᐊᒡᒍᖅᑕᐅᓂᔅᓴᖏᓐᓂᒃ - ᐱᖃᓯᐅᑎᓪᓗᒍ 
ᑖᓐᓇ ᑐᓐᓂᖅᓴᐃᓂᖅ ᐊᖅᐸᓯᓛᒥᒃ ᓂᕿᔅᓴᓄᑦ ᑭᒡᓕᒋᔭᖓᓂᒃ - ᓴᖅᑮᓕᕈᑎᒃ ᑭᒡᓕᔅᓴᖓᓐᓂᒃ ᐊᖑᓂᑦᑕᐅᔪᔅᓴᓄᑦ 
ᑐᒃᑐᑕᔅᓴᐅᓂᐊᖅᑐᓂᒃ. ᐊᔭᐅᖅᑐᖅᐸᕗᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᐊᖅᑮᖁᓪᓗᒋᑦ ᐊᖑᓂᒐᒃᓴᑦ ᑭᒡᓕᓕᐊᖓᓂᒃ 
ᐱᔪᓐᓇᖅᓯᑐᐊᕈᑎᒃ. ᐃᓱᒫᓗᑎᐅᔪᑦ ᐊᑦᑐᐊᔪᑦ ᑕᒪᒃᑯᓄᖓ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓄᑦ ᐊᓯᐊᒍᑦ ᑲᒪᒋᔭᐅᔪᓐᓇᖅᑐᑦ.  
 

2. ᐃᓱᒪᒋᔭᐅᖃᓯᐅᑎᔭᕆᐊᓖᑦ ᑲᒪᒋᓂᐊᓪᓗᒍ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓐᓄᑦ 
 
ᒪᓕᒃᖢᒍ ᓈᓴᐅᓯᕐᕆᔾᔪᑎᐅᔪᑦ ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᐊᓂ, ᑖᒃᑯᐊ ᐋᖅᑭᑦᑕᐅᓂᖏᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ 
ᓈᐃᓴᐅᓯᕆᓂᓪᓗᐊᑕᐅᒻᒪᑦ. ᑐᓐᖓᕕᖃᕆᐊᖃᖅᖢᓂ ᑐᑭᓯᒋᐊᕈᑎᐅᔪᓂᒃ ᓇᓪᓕᐊᓐᓂᑐᐃᓐᓇᖅ ᓄᓇᕘᒥ ᐊᖑᓂᒃᑕᐅᔪᓄᑦ 
ᖃᐅᔨᓴᕈᑎᖓᓄᑦ (ᐊᖑᓂᒃᑕᐅᔪᓕᕆᓂᖅ) ᓄᑖᖑᓂᖅᓴᓂᓪᓘᓐᓃᑦ ᐊᖑᓂᒃᑕᐅᔪᕕᓂᓐᓄᑦ ᓈᐃᓴᐅᑎᖏᓐᓄᑦ. ᐊᖅᑭᒃᓯᓇᓱᓪᓗᓂ 
ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ, ᐃᓱᒪᒋᔭᑦᑎᒍᑦ, ᑐᓐᖓᓪᓚᕆᒋᐊᓕᒃ ᑕᑯᔅᓴᕈᖅᓯᒪᔪᓄᑦ ᓵᓐᖓᔭᐅᔪᒧᑦ.  
 
ᐊᐃᕖᑦ ᒥᒃᓵᓄᑦ ᐱᓪᓗᒍ, ᓯᕗᓂᐊᒍᑦ ᐱᑕᖃᓚᐅᖅᓯᒪᓐᖏᓚᖅ ᐊᖑᓂᒐᒃᓴᑦ ᑭᒡᓕᓕᐊᖓᓂᒃ ᑐᒃᑐᖏᓐᓄᑦ ᐊᒻᒪᓗ ᐊᐃᕖᑦ 
ᐊᖑᓇᓱᒃᑐᓕᕆᔨᖏᑦ ᓂᕈᐊᓚᐅᕋᑎᒃ ᐊᕐᕌᒍᒥᓂᒃ2 ᐊᑐᓯᒋᐊᖁᔭᒥᓂᒃ ᓈᐃᓴᐅᑎᑎᒍᑦ ᓇᓗᓇᐃᖅᑕᐅᓂᖓᓄᑦ ᐊᖑᓂᒐᒃᓴᑦ 
ᑭᒡᓕᓕᐊᖓᑦ ᐱᔭᕇᖅᑕᐅᓯᒪᓕᕈᓂ ᖃᐅᔨᓴᐃᓂᐅᔪᖅ. ᑕᐃᒪᐃᓐᓂᑯᐊᓄᑦ, ᐊᐃᕖᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᒪᓕᓪᓗᐊᖅᑐᖅ 
ᐅᕗᖓ ᐅᖃᐅᓯᖅᑕᖓ 5.6.23 ᓄᓇᑖᕈᑎᒥᑦ:  
 

5.6.23 ᓇᐅᒃᑯᑐᐃᓐᓇᖅ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᓴᖅᑮᓯᒪᔪᖃᕈᓂ ᐊᑦᑐᐊᔪᖅ ᐅᓄᓐᓂᐅᔪᓄᑦ 
ᐊᒻᒪᓘᓐᓃᑦ ᑲᑎᓐᖓᓂᐅᔪᓄᑦ ᓂᔾᔪᑎᓄᑦ ᓯᕗᓂᐊᒍᑦ ᓴᖅᑭᓯᒪᔪᖃᓐᖏᑦᑐᒥᒃ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ, 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᓇᓗᓇᐃᖅᓯᓂᐊᖅᐳᑦ ᑭᒡᓕᔅᓴᖓᓐᓂᒃ ᐳᖅᑐᓂᖅᓴᒧᑦ ᓈᐃᓴᐅᑎᒧᑦ:  

 
(d) ᐊᒥᓲᓂᕆᔭᖓᓂᒃ ᑐᓐᖓᕕᓕᒃ ᓈᐃᓴᐅᑎᓂᒃ ᑐᑭᓯᒋᐊᕈᑎᕕᓂᖏᓐᓂᒃ ᐱᒋᐊᕈᑎᕕᓂᒻᒧᑦ ᑕᓪᓕᒪᓄᑦ 

ᐊᖑᓂᒃᑕᐅᔪᓄᑦ ᓈᐃᓴᐅᓯᕆᓂᒻᒧᑦ ᖃᐅᔨᓴᐃᓂᕕᓂᒻᒧᑦ, ᓈᐃᓴᐅᓯᕆᓗᒋᑦ ᒪᓕᓪᓗᒍ ᓇᓗᓇᐃᖅᓯᒪᔪᖅ 
ᐊᑎᐊᒍᑦ - ᐅᖃᐅᓯᖅᑕᖓ 5.6.21(ᐊ), ᐊᒻᒪᓘᓐᓃᑦ, ᐊᖑᓇᓱᒃᑐᓕᕆᔨᒃᑯᑦ ᑎᒥᖓ ᓂᕈᐊᖅᓯᓯᒪᒍᑎᒃ 
ᓯᕗᓂᐊᒍᑦ ᐊᑐᖁᔭᐅᓯᒪᔪᒥᒃ ᐃᓗᐊᓂ ᐊᑎᐊᒍᑦ - ᐅᖃᐅᓯᖅᑕᖓ 5.6.21(ᐸ), ᐊᖑᓂᒃᑕᐅᓂᕕᓂᖏᓄᑦ 
ᐅᓄᓐᓂᐅᔪᓄᑦ ᑲᑎᓐᖓᓂᐅᔪᓄᓪᓘᓐᓃᑦ ᐊᕐᕌᒍᖓᓂ ᓇᓗᓇᐃᖅᑕᒥᒃ; ᐊᒻᒪᓘᓐᓃᑦ  

 

(b) ᐅᓄᓛᖑᔪᖅ ᓈᐃᓴᐅᑎᖓ ᐊᖑᓂᒃᑕᐅᔪᕕᓂᓐᓄᑦ ᓇᓪᓕᐊᑐᐃᓐᓇᒻᒥᒃ ᑕᓪᓕᒪᐃᑦ ᐊᕐᕌᒍᐃᑦ ᓯᕗᓂᖔᖓᒍᑦ 
ᐊᑐᖅᑐᕕᓃᑦ ᓴᖅᑭᑕᐅᓚᐅᖅᑎᓐᓇᒋᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᐊᒻᒪᓗ ᕿᑎᓪᓗᐊᖓ ᐊᕐᕌᒍᐃᑦ 
ᑲᑎᓪᓗᒋᑦ ᓈᐃᓴᐅᑎᖓᓐᓂᒃ ᖃᐅᔨᓴᖅᑕᐅᓂᕕᓂᖓᓄᑦ, ᑖᓐᓇ ᐊᖏᓛᖑᔪᖅ ᐊᒡᒍᖅᑕᐅᓕᓪᓗᓂ ᕿᑎᐊᒍᑦ.  

 

ᐅᓇ ᐊᐱᖅᑯᑎᐅᕗᖅ: ᓇᓪᓕᐊᑦ ᓂᕐᔪᑏᑦ ᐊᖑᓂᒃᑕᐅᓯᒪᔪᑦ ᐃᓄᓐᓄᑦ ᐃᓗᐊᓅᓐᓂᐊᖅᐸᑦ “ᐊᒥᓲᓂᖏᑦ” ᐊᒻᒪᓗ “ᐅᓄᓛᖑᔪᑦ” 
ᓇᐃᓴᐅᑎᖏᓐᓄᑦ ᐅᖃᐅᓯᐅᓯᒪᔪᑦ ᐃᓗᐊᓂ ᐅᖃᐅᓯᖅᑕᖓ 5.6.23? ᐊᓯᐊᒍᓪᓘᓐᓃᑦ, ᖃᓄᑎᒋ ᐊᖑᓂᒃᑕᐅᔪᕕᓃᑦ ᑕᑯᓪᓗᒋᑦ 
ᐱᖃᓯᐅᔾᔨᔪᒪᕙᑦ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ? 
 

a) ᐱᖅᑯᓯᑐᖃᒃᑯᑦ ᐅᓪᓗᒥᐅᓕᖅᑐᓪᓗ ᐊᑐᖅᑕᐅᓂᕆᔭᖏᑦ ᓂᔾᔪᑏᑦ  
 

ᑐᓐᖓᕕᒃᓴᖏᑦ ᑕᑯᔅᓴᕈᖅᑎᑕᐅᓇᓱᑦᑐᓪᓗ ᐅᖃᐅᓯᐅᓯᒪᔪᑦ ᐃᓗᐊᒍᑦ ᐊᖏᕈᑎᐊᓛᑉ 5 ᓄᓇᑖᕈᑎᒥᑦ ᓇᓗᓇᐃᖅᓯᕗᑦ ᐃᓄᐃᑦ 
ᐱᔪᓐᓇᐅᑎᖏᑦ ᐊᖑᓇᓱᓐᓂᒻᒧᑦ ᑲᔪᓯᒻᒪᑕ ᐊᑐᖅᑕᑐᖃᒥᓄᑦ ᐅᓪᓗᒥᐅᓕᖅᑐᓪᓗ ᐊᑐᖅᐸᓐᓂᐊᖏᓐᓄᑦ ᓂᔾᔪᑎᐅᔪᓂᒃ. ᖄᒃᑲᓐᓂᐊᒍᑦ, 
ᐃᓄᐃᑦ ᐱᔪᓐᓇᐅᑎᖏᑦ ᐊᖑᓇᓱᓐᓂᒻᒧᑦ ᐊᑖᒍᑦ ᐅᖃᐅᓯᖅᑕᖏᑕ 5.6.1 ᐊᒻᒪᓗ 5.6.2 ᒪᓕᒋᐊᖃᒻᒪᑕ ᒪᓕᒐᖏᓐᓄᑦ ᐃᓗᐊᒍᑦ 
ᐊᖏᕈᑎᐊᓛᖅ 5, ᐊᑑᑎᖃᓛᖑᖃᑕᐅᓪᓗᑎᒃ ᑐᓐᖓᕕᒋᔭᐅᔪᑦ ᒥᐊᓂᕆᔭᖃᓐᓂᒻᒧᑦ, ᓇᓗᓇᐃᖅᓱᖅᓯᒪᔪᑦ ᐅᖃᐅᓯᖅᑕᖓ 5.1.5.  

2 ᐊᖏᕈᒻᒪᕆᒻᒥ ᐅᖃᐅᓯᖅᑕᖅ 5.6.22  

                                                



ᐱᓗᐊᓐᖑᐊᖅᖢᒍ ᐅᓇ, ᐅᖃᐅᓯᖅᑕᖓ 5.1.2 ᓄᓇᑖᕈᑎᒥᑦ ᐃᓕᓴᖅᓯᐅᒪᒻᒪᑦ “ᐱᖁᔭᖅᑎᒍᑦ ᐱᔪᓐᓇᐅᑎᖏᑦ ᐃᓄᐃᑦ ᐊᖑᓇᓱᓐᓂᒻᒧᑦ 
ᐆᒪᔪᓂᒃ ᑲᔪᓯᒻᒪᑕ ᐊᑐᖅᑕᑐᖃᖏᓄᑦ ᐅᓪᓗᒥᓗ ᐊᑐᓕᖅᑕᖏᓐᓄᑦ”.3 ᐊᕙᑎᓕᕆᔨᒃᑯᑦ ᐃᓱᒪᒋᔭᖓᒍᑦ ᑕᒪᒃᑯᐊ ᐊᑐᓐᓂᐅᔪᑦ 
ᐱᖃᕆᐊᓖᑦ, ᐱᒋᐊᕝᕕᐅᓗᑎᒃ, ᐃᓱᒪᒋᖃᓯᐅᑎᓗᒋᑦ ᒪᓕᒐᖅᑎᒍᑦ ᐊᐅᓚᑕᐅᓂᕕᓂᖏᓄᑦ ᓴᖅᑭᓯᒪᔪᓄᓪᓗ ᐸᐃᑉᐹᑎᒍᑦ 
ᑮᓇᐅᔭᓕᐅᕈᑎᑦ ᑐᒃᑐᓕᕆᓂᕕᓂᖏᑦ ᑕᐃᔅᓱᒪᓂ ᐊᖏᕈᑎᒻᒪᕆᒃ ᐱᖁᔭᔾᔪᐊᒧᑦ ᑐᖅᑯᖅᑕᐅᓯᒋᐊᕋᒥ. 
 

ᓴᖅᑭᓐᓇᓱᐊᖅᑕᖏᑦ ᑖᔅᓱᒪᐅᑉ ᐊᖏᕈᑎᐊᓛᖅ 5, ᓇᓗᓇᐃᖅᑕᐅᔪᑦ ᐅᖃᐅᓯᖅᑕᖓ 5.1.3 ᓄᓇᑖᕈᑎᐅᑉ ᑎᑎᖅᑲᖏᒍᑦ, ᐅᖃᐅᓯᓖᑦ 
ᓴᖅᑭᑕᐅᓗᑎᒃ ᐃᓕᖅᑯᓯᐅᓂᐊᖅᑐᑦ ᐱᔪᓐᓇᐅᑎᖏᓐᓄᑦ, ᓯᕗᓕᐅᕆᔭᐅᓂᖏᓐᓄᑦ ᐊᒻᒪᓗ ᐃᓱᒪᖅᓲᑎᖏᑦ ᐃᓄᐃᑦ ᐊᐅᓚᓗᑎᒃ 
ᐃᓚᒋᔭᐅᓗᑎᒃ ᐆᒪᔪᓕᕆᓂᒻᒧᑦ ᐊᐅᓚᑦᑎᓂᐅᔪᒥᒃ “ᑕᕐᕇᔪᒥᒃ ᐊᑐᖅᑕᑐᖃᐅᔪᓄᑦ ᐅᓪᓗᒥᓗ ᐱᔭᐅᓂᖏᓐᓄᑦ, ᑕᑯᔅᓴᕈᖅᐸᓪᓕᐊᔪᑦ 
ᐊᒻᒪᓗ ᐃᓕᖅᑯᓯᕆᔭᖏᑦ ᐃᓄᐃᑦ ᐊᖑᓇᓱᓐᓂᕆᔭᖏᑕ,”4 ᐊᒻᒪᓗ “ᑐᓐᖓᓂᖃᖅᖢᓂ ᐊᑐᐃᓐᓇᐅᔪᓐᓇᓐᓂᖏᓄᑦ, ᒪᓕᒃᖢᒋᑦ 
ᐊᑐᖅᑕᐅᓂᖏᑦ ᑐᓐᖓᕕᐅᔪᑦ ᒥᐊᓂᕆᔭᖃᓐᓂᒻᒧᑦ, ᐊᒻᒪᑦᑕᐅᖅ ᐃᓱᒪᒋᖃᓯᐅᑎᓪᓗᒋᑦ ᐱᔪᒥᓇᖅᑐᑦ ᐱᓪᓚᑦᑖᖅᑕᐅᔪᓪᓗ ᐃᓄᖏᑕ 
ᐃᓄᒋᐊᒃᓯᓂᖏᓐᓂᓄᑦ, ᑐᓐᓂᕆᓯᓪᓗᑎᒃ ᐃᓄᓐᓄᑦ ᐱᔪᓐᓇᐅᑎᓂᒃ ᐊᖑᓇᓱᒍᓐᓇᖅᖢᑎᒃ ᓂᔾᔪᑎᓂᒃ ᑎᑭᓐᓇᓱᐊᓪᓗᒋᑦ ᐆᒪᓇᓲᑎᖏᑦ 
ᐊᖅᐸᓯᓛᖑᔪᑦ, ᐋᖅᑭᒋᐊᖅᑕᐅᖃᑦᑕᓪᓗᑎᒃ ᒪᓕᓪᓗᒋᑦ ᐊᑐᖅᑕᐅᓕᖅᑐᑦ ᐅᓪᓗᒋᔭᖏᓐᓂ”.5  
 

ᐅᖃᐅᓯᖅᑕᖓ 5.6.17 ᓄᓇᑖᕈᑎᒥᑦ ᐊᒻᒪᓗ ᐅᖃᐅᓯᖅᑕᐅᔪᑦ ᐱᔾᔪᑎᖃᖅᑐᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᓇᓗᓇᐃᖅᓯᕗᑦ 
ᑕᒪᐃᑕ ᑖᒃᑯᐊ ᐊᖑᓂᒐᒃᓴᑦ ᑭᒡᓕᓕᐊᖓ ᐊᒻᒪᓗ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓴᖅᑭᑕᐅᔭᕆᐊᓖᒃ ᓄᓇᓕᐅᔪᒥ ᐅᕝᕙᓘᓐᓃᑦ, 
ᐱᔭᕆᐊᖃᕈᑎᒃ ᐊᒡᒍᖅᓯᒪᓂᐅᔪᑎᒍᑦ. ᐊᖑᓂᒃᑕᐅᓂᑯᓄᑦ ᑐᑭᓯᒋᐊᕈᑎᔅᓴᑦ ᐊᑐᐃᓐᓇᐅᒻᒪᑕ ᑲᑎᒪᔨᓄᑦ ᐃᓂᒃᓴᕆᔭᖏᑕᓗ ᓄᓇᓕᐅᑉ 
ᐊᖑᓇᓱᒃᑐᓕᕆᔨᖏᑕ ᑎᒥᖏᑦ ᐊᑖᒍᑦ ᐊᖏᕈᑎᐊᓛᖅ 5 ᐃᓚᖓ 7 ᓄᓇᕘᑉ ᓄᓇᑖᕈᑎᐊᑕ ᐃᓗᐊᓂ ᐊᒻᒪᓗ ᐋᖅᑭᒋᐊᖃᖅᖢᒍ 
ᐃᑲᔪᖅᓱᓐᓂᖅᓴᕆᓗᒍ ᓄᓇᓕᒃ ᓄᓇᓕᐅᓪᓘᓐᓃᑦ ᐊᑐᕈᒪᔭᖓ ᐊᐅᓚᑦᑎᓂᒻᒧᑦ ᐊᖑᓇᓱᒃᑕᐅᔪᑦ ᓂᔾᔪᑎᖏᓐᓂᒃ.  
 

ᐊᕙᑎᓕᕆᔨᒃᑯᑦ ᑐᓐᓂᕆᔭᖓ, ᓇᓪᓕᐊᑐᐃᓐᓇᖅ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᖅᑭᒃᑕᖓ ᑐᕌᖓᔪᖅ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ 
ᐊᖑᓂᒐᒃᓴᑦ ᑭᒡᓕᓕᐊᖏᑦ ᐊᒻᒪᓗ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᐊᔾᔨᖃᓐᖏᓚᖅ ᐊᒻᒪᓗ ᑐᓐᖓᕕᖃᕆᐊᖃᖅᖢᓂ ᓱᓕᔪᓂᒃ 
ᓈᐃᓴᐅᑎᓂᒃ, ᑕᑯᔅᓴᕈᖅᐸᓪᓕᐊᔪᓂᒃ ᐊᒻᒪᓗ ᐊᑐᕆᐊᖃᖅᑕᖏᑕ ᐃᓄᐃᑦ ᐊᖑᓇᓱᒃᑐᓕᕆᔨᖁᑎᖏᑕᓗ ᑎᒥᖏᑦ ᐃᓚᐅᔪᑦ ᑲᒪᒋᔭᐅᔪᒥᒃ.   
 

b) ᓄᓇᕘᒥ ᐊᖑᓂᒃᑕᐅᔪᓂᒃ ᖃᐅᔨᓴᕈᑏᑦ ᓂᔾᔪᑎᓂᒃ  
 

ᕿᒥᕐᕈᔭᐅᓂᖓ ᖃᐅᔨᓴᐃᓂᕕᓂᐅᑉ ᐊᖑᓂᒃᑕᐅᔪᓄᑦ ᑭᒡᓕᖃᖅᑐᒥᒃ ᐃᑲᔪᐃᕗᖅ ᑕᑯᓇᒃᑕᐅᑎᓪᓗᒍ ᐊᒃᑎᒋᓂᖓ ᓴᓪᓖᑦ ᕿᑭᖅᑕᖓᑕ 
ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᑕᑯᓪᓗᒋᑦ ᐊᑐᓯᖏᑦ ᑮᓇᐅᔭᓕᐅᕋᓱᐊᓐᓂᒻᒧᑦ ᐊᖑᓇᓱᓐᓂᐅᔪᑦ ᐱᓪᓗᒍ ᐃᓚᐃᓐᓇᖅᓱᖅᑐᒥᒃ 
ᑕᐃᒎᓯᖃᒻᒪᑦ ᐃᓄᐃᑦ ᑮᓇᐅᔭᓕᐅᕈᓯᖏᓄᑦ ᐊᖑᓇᓱᓐᓂᐅᔪᓂᒃ ᐃᓗᐊᓂ ᓴᓪᓖᑦ ᕿᑭᖅᑕᖓᑕ ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ ᐃᓄᐃᑦ 
ᐊᖑᓇᓱᓐᓂᖏᑕ ᓈᐃᓴᐅᑎᖏᑦ.  
 

ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᑕᐅᖃᑦᑕᖅᑐᑦ ᓇᓚᐅᑦᑖᖅᓯᒪᔭᑦ ᐊᕐᕌᒍᖏᓐᓂᒃ 1993 ᐊᒻᒪᓗ 2001 (ᐊᖑᓂᒃᑕᐅᔪᑦ ᖃᐅᔨᓴᕈᑖ 
ᐃᓱᓕᓐᓂᐊ) ᓴᓇᔭᐅᓂᑰᕗᑦ ᐱᓕᕆᕝᕕᐊᓄᑦ ᐊᕙᑎᓕᕆᔨᒃᑯᑦ ᐊᒻᒪᓗ ᐅᓂᒃᑳᕆᔭᐅᓚᐅᕋᑎᒃ ᐱᖃᓯᐅᑎᔭᐅᓇᑎᓪᓗ ᐊᖑᓇᓱᒃᑎᑦ 
ᖃᐅᔨᓴᖅᑕᐅᔾᔪᑎᖏᓐᓂᒃ.  
 

ᑕᐃᔅᓱᒪᓂ ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᐊ ᐱᖁᔭᓐᖑᒻᒪᑦ, 1993, ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᑕᐅᖃᑦᑕᖅᑐᑦ ᓴᓪᓖᑦ ᕿᑭᖅᑕᖓᓂ 
ᐃᓱᖃᓚᐅᒻᒪᑕ. ᐊᑐᖅᓯᒪᔪᑦ ᑮᓇᐅᔭᓕᐅᕈᑎᓄᑦ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓐᓂᒃ ᓈᐃᓴᐅᑎᖏᑦ 1978-2007 ᓇᓗᓇᐃᖅᑕᐅᓯᒪᕗᑦ 
ᐃᓗᐊᓂ ᐊᑕᔫᑉ ᐅᐃᒍᖅ ᐸ-ᒥ. ᑖᒃᑯᐊ ᑐᒃᑐᑕᕕᓃᑦ ᓈᐃᓴᐅᑎᖏᑦ ᐊᑯᓐᓂᐅᒍᑦ 1978 ᐊᒻᒪ 1992 ᐱᑕᖃᓚᐅᖅᓯᒪᓐᖏᑦᑐᖅ 
ᑐᒃᑐᓐᓇᓱᐊᖅᑐᓂᒃ ᑮᓇᐅᔭᓕᐅᕈᑎᔅᓴᓄᑦ ᓴᓪᓖᑦ ᕿᑭᖅᑕᖓᓂ. 
 

ᑕᐃᒪᓐᓇ, ᐊᔪᓐᓇᐸᓗᒃᑐᖅ ᐃᑲᔪᐃᓇᓱᓪᓗᓂ ᐊᐃᕙᔾᔪᑎᔅᓴᒥᒃ ᑕᒪᒃᑯᐊ ᑐᒃᑐᓐᓇᓱᓐᓂᕕᓂᐅᔪᑦ ᕿᑭᖅᑕᖓᓐᓂᒃ ᑮᓇᐅᔭᓕᐅᕈᑎᓄᑦ 
ᓄᓇᕘᑉ ᓯᓚᑖᓄᑦ ᓂᐅᕐᕈᑎᔅᓴᐅᔪᓂᒃ ᐃᓚᒋᔭᐅᖁᔭᐅᓂᖓᓄᑦ ᑖᔅᓱᒪᐅᑉ ᐊᐃᕖᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓄᑦ ᐱᓪᓗᒍ 
ᑕᑯᔅᓴᕈᖅᓯᒪᔪᖃᓐᖏᒻᒪᑦ ᑕᒪᓐᓇ ᑮᓇᐅᔭᓕᐅᕋᓱᐊᓐᓂᐅᔪᕕᓂᖅ ᐃᓚᒋᔭᐅᓂᖓᓄᑦ ᐊᑐᖅᑕᑐᖃᓄᑦ ᐅᓪᓗᒥᓘᓐᓃᑦ ᐊᑐᖅᑕᐅᓂᖏᓐᓄᑦ 
ᑐᒃᑐᖁᑎᖏᑦ ᐊᐃᕖᑦ ᐃᓄᖏᓐᓄᑦ 1993-ᒥ.  
 

c) ᑮᓇᐅᔭᓕᐅᕋᓱᐊᖅᖢᑎᒃ ᑐᒃᑐᓐᓇᓱᖃᑦᑕᓐᓂᕕᓃᑦ ᓴᓪᓖᑦ ᕿᑭᖅᑕᖓᓂ  
 

ᐱᒋᐊᓐᓂᖓᓐᓂ, ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓐᓇᓱᐊᓐᓂᕕᓃᑦ ᓴᓪᓖᑦ ᕿᑭᖅᑕᖓᓂᒃ ᐊᐅᓚᓂᖃᓚᐅᖅᑐᖅ ᒪᓕᒐᓐᓄᑦ ᑐᓐᖓᓪᓗᑎᒃ 
ᑮᓇᐅᔭᓕᐅᕋᓱᐊᖅᑏᑦ ᐃᓕᖅᑯᓯᖓᓐᓂᒃ ᑲᒪᒋᔭᐅᖏᓐᓇᖅᖢᓂ ᐱᓕᕆᔨᖏᓐᓄᑦ ᒐᕙᒪᒃᑯᑦ. ᑕᒪᐃᓐᓂᒃ ᑮᓇᐅᔭᓕᐅᕋᓱᐊᕈᑏᑦ 
ᐃᓗᐊᓃᑦᑐᑦ ᑲᒻᐸᓂᒧᑦ ᑲᒪᒋᔭᐅᓪᓗᑎᒃ ᓚᐃᓴᓐᓯᖃᖅᖢᑎᒃ ᑐᓂᔭᐅᓪᓗᓂ ᒐᕙᒪᒃᑯᓐᓄᑦ. ᑐᕌᖓᓂᖅᓴᐅᔪᖅ ᐅᓇ, ᑕᒪᐃᓐᓂᒃ 

3 ᐊᖏᕈᒻᒪᕆᒻᒥ ᐅᖃᐅᓯᖅᑕᖅ 5.1.2(ᐸ)  
4 ᐊᖏᕈᒻᒪᕆᒻᒥ ᐅᖃᐅᓯᖅᑕᖅ5.1.3(ᐊ)(i) 
5 ᐊᖏᕈᒻᒪᕆᒻᒥ ᐅᖃᐅᓯᖅᑕᖅ5.1.3(ᐊ)(ii)  

                                                



ᓂᐅᕐᕈᑕᐅᔪᑦ ᑐᒃᑐᕕᓃᑦ ᓂᐅᕐᕈᑕᐅᓪᓗᑎᒃ ᑲᒻᐸᓂᓄᑦ ᓚᐃᓴᓐᓯᖃᖅᑐᓄᑦ. ᐃᓄᐃᑦ ᐃᓚᐅᖃᑕᐅᔪᑦ ᐊᐅᓚᓂᐅᔪᓂᒃ ᐱᓕᕆᐊᖃᖅᖢᑎᒃ 
ᐊᖑᓇᓱᒃᑎᒋᔭᐅᓂᒻᒥᒃ. ᐊᓯᐊᒍᑦ ᐊᖑᓇᓱᓐᓂᐅᔪᓂᒃ ᐃᓚᐅᓪᓚᕆᓐᓂᖃᕋᑎᒃ ᑮᓇᐅᔭᓕᐅᕋᓱᐊᓐᓂᐅᑉ ᐃᓗᓕᕆᔭᖏᓐᓂᒃ.  
 
ᑕᒪᓐᓇ ᐊᐅᓚᓂᐅᔪᖅ ᐊᑐᖅᑕᑐᖃᐅᓇᓂ ᐅᓪᓗᒥᓗ ᐊᑐᖅᑕᐅᖃᑦᑕᕋᓂ ᑐᒃᑐᓕᕆᓂᖏᒍᑦ ᐃᓄᐃᑦ ᓯᕗᓂᐊᒍᑦ ᐊᕐᕌᒎᑉ 1993. ᑕᒪᓐᓇ 
ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓕᕆᓂᖅ ᓴᓪᓖᑦ ᕿᑭᖅᑕᖓᓂ ᐊᐅᓚᑕᐅᓚᐅᒻᒪᑦ ᒐᕙ”ᒪᒃᑯᓐᓄᑦ ᐊᑭᑐᔪᑎᖁᑎᖏᓪᓗ ᐊᑭᓕᖅᖢᓂᒋᑦ 
ᑲᔪᓯᑎᑕᐅᓪᓗᓂ ᑮᓇᐅᔭᓕᐅᓪᓚᕆᓐᖏᒃᑲᓗᐊᖅᑎᓪᓗᒋᑦ.  
 
ᑕᐃᒪᓕ ᐊᕙᑎᓕᕆᔨᒃᑯᑦ ᑐᓐᓂᕆᔭᖓᓂ, ᑖᒃᑯᐊ ᐊᔾᔨᐅᓐᖏᑦᑐᑦ ᓴᖅᑭᑦᑐᑦ ᑕᑯᓪᓗᒋᑦ, ᑕᒪᓐᓇ ᑮᓇᐅᔭᓕᐅᕋᓱᐊᓐᓂᖅ ᑐᒃᑐᓯᐅᓐᓂᖅ 
ᐃᓱᒪᒋᔭᐅᖃᑕᐅᓂᑰᓐᖏᒻᒪᑦ ᐃᓚᒋᔭᐅᓂᐊᓄᑦ ᐃᓗᐊᓂ “ᐊᖅᐸᓯᓛᖅ ᓂᕿᔅᓴᒧᑦ ᑭᒡᓕᖓ” ᐊᑖᒍᑦ ᓄᓇᕘᑉ ᓄᓇᑖᕈᑎᐊᑕ. 
ᑐᑭᓯᓇᖁᓪᓗᒍ, ᑖᒃᑯᐊ ᐊᕙᑎᓕᕆᔨᒃᑯᑦ ᑐᓐᓂᕆᔭᖓ ᑖᒃᑯᓄᖓ ᓴᖅᑭᑐᓄᑦ ᓵᓐᖓᓪᓚᕆᒻᒪᑦ ᐊᒻᒪᓗ ᐊᔭᐅᖅᑕᐅᓪᓗᓂ ᑕᑯᔅᓴᕈᖅᑐᓄᑦ 
ᐊᑦᑐᐊᓂᖃᖅᑐᑦ ᑮᓇᐅᔭᓕᐅᕋᓲᑎᓄᑦ ᑐᒃᑐᓐᓇᓱᐊᓐᓂᕕᓂᐅᔪᓄᑦ ᕿᑭᖅᑕᕆᔭᖓᓐᓂ.  
 
ᑕᐃᒪᐃᓐᓂᑯᐊᓄᑦ, ᐅᖃᕈᓐᓇᖅᑐᒍᑦ ᒥᑭᑦᑐᒻᒪᕆᒃ ᐱᑕᖃᓐᖏᑦᑐᓪᓘᓐᓃᑦ ᑕᑯᔅᓴᕈᖅᑐᖅ ᑲᑎᒪᔨᓄᑦ ᐊᑐᕋᔅᓴᖅ ᐃᓱᒪᓕᐅᕆᒍᑎᒃ 
ᐊᑐᖅᑕᑐᖃᖏᒍᑦ ᐃᓄᐃᑦ ᑐᒃᑐᖏᓐᓂᒃ ᓂᕿᔅᓴᒥᓄᑦ, ᐃᓅᖃᑎᒌᓐᓂᒻᒥᓄᑦ, ᐱᖅᑯᓯᒥᒍᑦ ᓄᓇᓕᐅᓪᓘᓐᓃᑦ ᑕᐅᖅᓰᖃᑎᒌᒍᑎᖏᓐᓄᑦ 
ᐱᔾᔪᑎᖃᖅᑐᑦ ᓂᐅᕐᕈᑎᖃᓐᓂᒻᒥᒃ ᑐᒃᑐᕕᓂᓐᓂᒃ ᓯᓚᑖᓄᑦ ᓄᓇᕘᑉ ᑮᓇᐅᔭᓕᐅᕋᓱᐊᕈᑕᐅᓗᑎᒃ. 
 
ᐅᖃᕈᓐᓇᖅᐳᒍᑦ ᑕᒪᓐᓇ ᓇᒃᓯᐅᔾᔨᖃᑦᑕᓐᓂᖅ ᓯᓚᑎᒥᓄᑦ ᑐᒃᑐᑕᒥᓂᒃ ᕿᑭᖅᑖᓘᑉ ᓄᓇᓕᖏᓐᓄᑦ ᓴᖅᑭᕋᑖᓐᓂᑰᒻᒪᑦ ᐱᑕᖃᓕᕋᒥᒃ 
ᓄᓇᓖᑦ ᖁᒻᒧᑦᑎᑕᐅᓯᒪᔪᒃᑯᑦ ᑐᓴᐅᒪᖃᑦᑕᐅᑎᔾᔪᑎᓂᒃ. ᑕᒪᓐᓇ ᐊᑐᖅᑕᐅᓕᕋᒥ ᖃᕆᓴᐅᔭᑦ ᐃᑭᐊᖅᑭᕕᖏᑕ ᑐᓴᐅᒪᖃᑎᒌᖏᑦ 
ᐊᖑᓇᓱᒃᑎᑦ ᓂᐅᕐᕈᑎᖃᖃᑦᑕᓕᖅᖢᑎᒃ ᑐᒃᑐᕕᓂᓐᓂᒃ ᕿᑭᖅᑖᓘᑉ ᓄᓇᓕᖏᓐᓄᑦ. ᑕᑯᔭᑦᑎᒍᑦ ᑕᒪᓐᓇ ᐃᓚᒋᔭᐅᔪᖅ ᐊᖑᓂᒃᑕᓄᑦ 
ᐱᖃᓯᐅᑎᔭᕆᐊᓕᖓᑦ ᐃᓗᐊᓃᓪᓗᓂ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᑕ ᓈᐃᓴᐅᑎᖓᓂᒃ ᐱᓪᓗᒍ ᓄᓇᓕᐅᖃᑎᒌᑦ - ᑕᐅᖅᓰᔾᔪᑎᖏᑦ 
ᐃᓗᐊᓃᒻᒪᑦ.  
 

d) ᐋᖅᑭᒋᐊᖅᓯᒪᔪᖅ ᐊᖅᐸᓯᓛᖅ ᓂᕿᔅᓴᒧᑦ ᑭᒡᓕᒋᔭᖓ ᐃᓚᖃᖃᓯᐅᑎᔪᖅ ᑮᓇᐅᔭᓕᐅᕋᓱᐊᓐᓂᒻᒧᑦ ᐊᖑᓂᒃᑕᐅᔪᓄᑦ 
 

ᑕᐃᒪᓕ ᑖᓐᓇ ᓄᓇᑖᕈᑎᒻᒪᕆᒃ ᐅᖃᐅᓯᖃᓪᓚᕆᒃᓯᒪᓐᖏᒃᑲᓗᐊᖅᖢᓂ ᓇᓪᓕᐊᒃ ᐃᓄᐃᑦ ᐊᖑᓇᓱᓐᓂᖏᓄᑦ ᐱᖃᓯᐅᔾᔭᐅᓂᖏᑕ 
ᑕᒪᒃᑯᓄᖓ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖏᓄᑦ, ᐃᓗᓕᕆᔭᖏᑦ ᐋᖅᑭᒋᐊᖅᓯᒪᔪᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖏᑕ ᓇᓗᓇᐃᖅᓯᒪᔪᑦ 
ᐅᖃᐅᓯᐅᑦᑎᐊᖅᖢᑎᒃ ᐃᓗᐊᒍᑦ ᐅᖃᐅᓯᖅᑕᖓ 5.6.26.  

5.6.26 ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᖃᑯᑎᒃᑯᑦ ᕿᒥᕐᕈᐃᓚᐅᓱᖓᖃᑦᑕᓪᓗᑎᒃ ᐊᖅᐸᓯᓛᖅ ᓂᕿᔅᓴᑦ ᑭᒡᓕᖏᓐᓂᒃ 
ᐊᑐᓂᑦ ᐅᓂᓐᓂᐅᔪᓄᑦ ᐊᒻᒪᓘᓐᓃᑦ ᑲᑎᓐᖓᓂᐅᔪᓄᑦ ᓂᔾᔪᑎᓄᑦ ᐊᒻᒪᓗ ᓇᓗᓇᐃᓪᓗᒋᑦ ᖄᒃᑲᓐᓂᐅᒍᑦ 
ᑐᓐᓂᕆᔭᔅᓴᒥᒃ ᐱᑕᖃᕆᐊᖃᓕᒻᒪᖔᑦ ᑎᑭᓐᓇᓱᓪᓗᒋᑦ ᓇᓪᓕᐊᑐᐃᓐᓇᖅ ᑕᒪᐃᓐᓂᓪᓘᓐᓃᑦ ᐅᑯᐊ:  

(a) ᖁᕝᕙᓯᒋᐊᕈᓂ ᓂᕿᒋᔭᐅᓂᖓ ᐊᑐᖅᑕᐅᓂᖓᓘᓐᓃᑦ ᐃᓄᓐᓄᑦ;  
(b) ᓄᓇᓕᐅᖃᑎᒌᑦ - ᑕᐅᖅᓰᔾᔪᑎᖏᑦ; ᐊᒻᒪᓗ  
(c) ᓂᐅᕐᕈᑎᔅᓴᐅᓂᖏᑦ ᓂᕿᔅᓴᐅᓪᓗᑎᒃ ᐊᑐᕋᔅᓴᐅᓪᓗᑎᓪᓘᓐᓃᑦ ᓄᓇᕘᑉ ᐃᓗᐊᓂ. 

 

ᐅᔾᔨᕆᔭᖃᖅᑐᒍᑦ ᐋᖅᑭᒋᐊᖅᓯᒪᔪᒥᒃ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖏᑦ ᐃᓱᒪᒋᔭᐅᓂᑰᒻᒪᑕ ᐊᓯᔾᔨᖅᐸᓪᓕᐊᓂᖏᓐᓄᑦ ᐃᓄᐃᑦ 
ᐊᑐᕆᐊᓕᖏᑦ ᐊᖏᓕᒋᐊᕆᐊᖃᓐᓂᖏᓐᓄᑦ ᐊᖑᓇᓱᒃᑕᐅᓲᑦ. ᑭᓯᐊᓂᓕ ᑕᒪᓐᓇ ᐋᖅᑭᒋᐊᖅᓯᒪᔪᖅ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ 
ᐱᖃᓯᐅᔾᔨᓯᒪᓐᖏᓚᖅ ᑮᓇᐅᔭᓕᐅᓐᓂᒻᒧᑦ ᑐᒃᑐᓐᓇᓱᐊᓐᓂᒻᒥᒃ.  
 

e) ᑐᓐᓂᖅᓴᖅᑕᐅᓂᖓ ᐊᒥᐊᒃᑯᓯᒪᔭᖓ 
ᑕᐃᒪᓕ ᐃᓄᓐᓄᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᐊᒻᒪᓘᓐᓃᑦ ᐋᖅᑭᒋᐊᖅᓯᒪᔪᖅ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓇᓪᓕᖅᓯᒪᓕᕈᓂ, 
ᐱᑕᖃᒃᑲᓐᓂᑐᐊᕈᓂ ᑰᑕᒥᒃ ᑐᓐᓂᖅᓴᒐᒻᒥᒃ, ᑖᓐᓇ “ᐊᒥᐊᒃᑯᔪᖅ” ᐊᑐᐃᓐᓇᐅᑎᑕᐅᔪᓐᓇᖅᑐᖅ ᐊᓯᖏᓐᓄᑦ ᐊᖑᓇᓱᒃᑎᐅᔪᑦ ᒪᓕᒃᖢᒍ 
ᓇᓗᓇᐃᖅᓯᒪᓂᖓ ᐃᓗᐊᒍᑦ ᐅᖃᐅᓯᖅᑕᖓ 5.6.31 ᐋᖅᑭᑦᑕᐅᓪᓗᓂᓗ ᐃᓕᖅᑯᓯᐊ ᐅᖃᐅᓯᖅᑕᖏᒍᑦ 5.6.32 ᑎᑭᖦᖢᒍ 5.6.40 
ᓄᓇᑖᕈᑎᒥᑦ.  

5.6.31 ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᓇᓗᓇᐃᖅᓯᓂᐊᖅᐳᑦ ᑐᓐᓂᕆᔭᐅᓂᖏᓄᑦ ᐊᒥᐊᒃᑯᓃᑦ ᒪᓕᓪᓗᒋᑦ ᐅᑯᐊ 
ᓇᓗᓇᐃᖅᓯᒪᔪᑦ ᓯᕗᓂᐅᕆᔭᐅᔪᓪᓗ:  

(a) ᓂᕿᔅᓴᖏᓐᓄᑦ ᐱᔪᓐᓇᖅᑎᑕᐅᓗᑎᒃ ᐊᓯᖏᑦ ᓄᓇᖃᖅᑎᐅᔪᑦ ᓄᓇᕘᙵ ᐅᖃᐅᓯᐅᔪᑦ ᐅᖃᐅᓯᖅᑕᖏᓂ 5.6.32 
ᑎᑭᖦᖢᒍ 5.6.37;  
(b) ᐊᑐᐃᓐᓇᐅᑎᑕᐅᓗᑎᒃ ᑲᔪᓯᔪᓐᓇᖁᓪᓗᒋᑦ ᑮᓇᐅᔭᓕᔾᔪᐊᑦ ᐊᖑᓇᓱᕝᕕᖏᑦ ᐊᓯᖏᓪᓗ ᑮᓇᐅᔭᓕᐅᕈᑎᔅᓴᑦ 
ᐅᖃᐅᓯᐅᔪᑦ ᐃᓗᐊᒍᑦ ᐅᖃᐅᓯᖅᑕᖓᑕ 5.6.38;  
(c) ᐊᑐᐃᓐᓇᐅᑎᑕᐅᓗᑎᒃ ᑮᓇᐅᔭᓕᐅᕈᑎᔅᓴᖏᓐᓄᑦ ᐊᖑᓇᓱᒃᑐᓕᕆᔨᑦ ᑎᒥᖏᑕ ᐊᒡᒍᖅᓯᒪᔪᓪᓗ ᑎᒥᖏᓐᓄᑦ 
ᐅᖃᐅᓯᐅᔪᑦ ᐃᓗᐊᓂ ᐅᖃᐅᓯᖅᑕᐅᑉ 5.6.39; ᐊᒻᒪᓗ  
(d) ᐊᑐᐃᓐᓇᐅᑎᑕᐅᓗᑎᒃ ᐊᓯᖏᑦ ᐊᑐᓐᓂᐅᔪᑦ ᓇᓗᓇᐃᖅᑕᑦ ᐅᖃᐅᓯᖅᑕᖓᑕ 5.6.40.  



 
ᐅᔾᔨᕆᔭᕗᑦ ᑖᓐᓇ 5.6.39 ᐱᕕᖃᖅᑎᑦᑎᒻᒪᑦ ᑮᓇᐅᔭᓕᐅᕋᓱᐊᕈᑎᓄᑦ, ᑮᓇᐅᔭᓕᔾᔪᐊᓄᑦ ᐊᖑᓇᓱᕝᕕᓂᒃ ᐊᓯᖏᓄᓪᓗ ᑮᓇᐅᔭᓄᑦ 
ᐱᕈᖅᓴᐃᔾᔪᑎᓄᑦ ᐊᖑᓇᓱᒃᑐᓕᕆᔨᑦ ᑎᒥᖏᓐᓄᑦ ᐊᒡᒍᖅᓯᒪᔪᓪᓗ ᐆᒪᔪᓕᕆᔨᔾᔪᐊᖏᓄᑦ (RWOs). ᐅᔾᔨᕆᒻᒥᔭᕗᑦ ᑖᓐᓇ ᐅᖃᐅᓯᖅᑕᖅ 
5.6.40 ᐱᕕᖃᖅᑎᑦᑎᒻᒥᒻᒪᑦ ᑮᓇᐅᔭᓕᐅᕋᓱᐊᕈᑎᓄᑦ ᐱᒋᐊᖅᑕᐅᔪᓄᑦ ᑐᓐᖓᕕᖃᓪᓗᑎᒃ ᐃᓱᖃᖅᑐᒥᒃ ᐱᓇᓱᐊᓐᓂᒻᒥᒃ ᐃᓄᐃᑦ 
ᐃᓚᐅᔪᓐᓇᖅᖢᑎᒃ.  
 
ᕿᒥᕐᕈᔭᑦᑎᓐᓂᓕ, ᐃᓱᒪᒋᔭᐅᓂᖏᑦ ᑐᓐᓂᖅᓴᐃᓂᒻᒧᑦ ᐊᖑᓂᒐᒃᓴᑦ ᑭᒡᓕᓕᐊᖓᑕ ᐊᒥᐊᒃᑯᖓᓐᓂᒃ ᑕᒪᓐᓇ ᓄᓇᕘᒥ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑎᓐᓇᒋᑦ ᑖᔅᓱᒥᖓ ᖃᓄᓪᓗ ᐊᒡᒍᖅᑐᓐᓂᐊᒻᒪᖔᑦ.  
 

3. ᓇᓗᓇᐃᖅᑕᐅᓂᖓ ᐊᒡᒍᖅᓯᒪᔪᓄᑦ ᐊᖅᐸᓯᓛᖅ ᓂᕿᔅᓴᑦ ᑭᒡᓕᔅᓴᖓ ᓴᓪᓖᑦ ᕿᑭᖅᑕᖓᑕ ᑐᒃᑐᖏᓄᑦ 
 

a. ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓐᓇᓱᐊᓐᓂᖅ ᓄᖅᑲᖅᑎᑕᐅᓚᐅᖅᑐᖅ ᐊᕐᕌᒍᐊᓂ 2007 
 

ᓄᓇᕗᑦ ᑐᓐᖓᕕᒃᑯᑦ ᑐᓐᓂᕆᔭᖓ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᖏᓄᑦ ᐅᓪᓗᖃᖅᑐᖅ ᓄᕕᐱᕆ 18, 2013 (ᑐᓐᖓᕕᒃᑯᑦ ᑐᓐᓂᕆᔮ) 
ᐱᕕᖃᖅᑎᑦᑎᒻᒪᑦ ᐊᑐᕈᒥᒋᔭᒥᓂᒃ ᓇᓗᓇᐃᖅᓯᓂᒻᒧᑦ ᑖᔅᓱᒥᖓ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᐃᓄᐃᑦ ᓂᕿᔅᓴᖏᓄᑦ 
ᐊᑐᖅᑕᖏᑦ ᐃᓚᓪᓗᓂᒋᑦ ᓄᓇᕘᑉ ᒐᕙᒪᖏᑕ ᐊᐅᓚᑕᕕᓂᖏᓐᓄᑦ ᑮᓇᐅᔭᓕᐅᕋᓱᐊᕈᑎᕕᓂᖏᓄᑦ.  
 
ᐅᔾᔨᕆᔭᕗᑦ ᑮᓇᐅᔭᓕᐅᕈᑎᒧᑦ ᑐᒃᑐᓕᕆᓂᖅ ᐊᐅᓚᑕᐅᓂᑯ ᐃᑲᔪᖅᓱᖅᑕᐅᓪᓗᓂᓗ ᓄᓇᕘᑉ ᒐᕙᒪᖏᓐᓄᑦ ᓴᖅᑭᑕᐅᓂᑰᒻᒪᑦ 
ᐊᐅᓚᑦᑎᔾᔪᑕᐅᓪᓗᓂ ᑐᒃᑐᓄᑦ ᐅᓄᖅᓯᓗᐊᖁᓇᒋᑦ ᐱᓪᓗᒍ ᓂᕿᑐᖅᑎᑕᖃᓚᐅᓐᖏᒻᒪᑦ ᕿᑭᖅᑕᖓᓂᒃ ᑐᒃᑐᓐᓇᓱᓲᓂᒃ. ᑕᐃᒪᓕ 
ᑕᒪᒃᑯᓄᖓ ᐊᖏᖅᑕᐅᓂᐊᓪᓗᓂ, ᑮᓇᐅᔭᓕᐅᕋᓱᑦᑏᑦ ᑲᒻᐸᓂᐅᔪᓪᓘᓐᓃᑦ ᑮᓇᐅᔭᓕᐅᕋᓱᐊᓐᓂᒻᒧᑦ ᓚᐃᓴᓐᓯᑖᕆᐊᓕᒃ 
ᐊᕙᑎᓕᕆᔨᒃᑯᓐᓂᑦ ᓂᕕᓐᖓᒃᑯᑖᓂᓪᓗ ᐱᓇᓱᐊᓪᓗᑎᒃ ᑖᒃᑯᓇᓐᖓᑦ ᐊᐃᕖᑦ ᐊᖑᓇᓱᒃᑐᓕᕆᔨᖏᑕ ᑎᒥᖓᓂᒃ. ᑖᓐᓇ ᑲᒻᐸᓂᐅᔪᖅ 
ᐃᒻᒥᒃᑯᑦ ᐊᖅᑮᖃᑦᑕᖅᖢᓂ ᐊᐅᓪᓛᕈᑎᖏᑕ ᐊᖅᑯᑎᖏᓐᓂᒃ ᓂᐅᕐᕈᑎᒋᕝᕕᒋᓂᐊᖅᑕᒥᓄᑦ ᓯᓚᑖᓄᑦ ᓄᓇᕘᑉ. ᐃᓄᐃᑦ ᐊᖑᓇᓱᑦᑎᖏᑦ 
ᐃᖅᑲᓇᐃᔭᖅᑎᒋᔭᐅᓪᓗᑎᒃ ᑲᒻᐸᓂᐅᔪᒧᑦ. 
   
ᐊᐅᓚᓂᐅᔪᖅ ᓄᖅᑲᖅᑎᑕᐅᓂᑯ 2007-ᒥ. ᓇᓗᓇᐃᖅᓯᒪᔪᖅ ᐃᓗᐊᒍᑦ ᐅᐃᒍᖅ ᑕ, ᑮᓇᐅᔭᓕᐅᕈᑎᓄᑦ ᑐᒃᑐᒐᓱᓐᓂᕕᓂᖅ ᓴᓪᓕᐅᑉ 
ᕿᑭᖅᑕᖓᓂ ᐊᖑᓂᒃᑕᐅᔪᓄᑦ ᐊᕐᕌᒍᖏᑕ 2009 ᐊᒻᒪᓗ 2011 ᓂᐅᕐᕈᑎᔅᓴᓄᑦ ᓄᓇᕘᑉ ᐃᓗᐊᓄᑐᐊᖅ ᓂᐅᕐᕈᑕᐅᑦᑕᓚᐅᒻᒪᑦ. 
ᑕᒪᓐᓇ ᓴᖅᑭᑕᕗᑦ ᓇᓗᓇᐃᖅᓯᔾᔪᑎᐅᕗᖅ ᐊᐅᓚᓂᐅᔪᖅ ᑕᑯᔅᓴᕈᐃᓚᐅᒻᒪᑦ ᐃᓱᖃᓐᓂᖏᑕ ᑮᓇᐅᔭᓕᐅᕋᓱᐊᕈᑏᑦ ᑐᒃᑐᓐᓇᓱᐊᖅᑐᑦ 
ᓴᓪᓕᐅᑉ ᕿᑭᖅᑖᑕ ᑐᒃᑐᖁᑎᖏᓐᓂᒃ ᓯᓚᑖᓄᑦ ᓄᓇᕘᑉ.  
 
ᑕᐃᒪᐃᓐᓂᖓᓄᑦ, ᐊᖏᖃᑎᒋᓐᖏᓚᕗᑦ ᓄᓇᕗᑦ ᑐᓐᖓᕕᒃᑯᑦ ᐆᒃᑐᕋᐅᑎᖏᑦ ᐊᖅᑮᓂᒻᒧᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ 
ᓈᐃᓴᐅᑎᒃᑯᑦ ᑮᓇᐅᔭᓕᐅᕋᓱᐊᕈᑎᕕᓂᖏᑦ ᐊᖑᓂᒃᑕᐅᔪᑦ ᐊᕐᕌᒍᐊᓂ 2007 ᐊᔾᔨᖃᓐᓂᕋᐃᓂᖏᓄᑦ ᓂᐅᕐᕈᑕᐅᖃᑦᑕᓚᐅᖅᑐᓄᑦ 
ᓄᓇᕘᑉ ᓯᓚᑖᓄᑦ ᒪᓕᒃᖢᒍ ᑭᒡᓕᖃᖅᑐᖅ ᐃᓯᕈᓐᓇᖅᑐᓄᑦ ᐊᒻᒪᓗ ᓄᓇᓕᐅᖃᑎᒌᑦ ᑕᐅᖅᓰᔾᔪᑎᖏᓄᑦ ᑭᖑᓂᐊᒍᑦ ᑐᒃᑐᑕᐅᔪᓄᑦ.  
 

b. ᐊᕙᑎᓕᕆᔨᒃᑯᑦ ᐊᑐᕈᒪᔭᖓ ᓈᐃᓴᐅᓯᕆᓗᑎᒃ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ ᓴᓪᓖᑦ ᑐᒃᑐᖏᓄᑦ 
 

ᓄᓇᕘᑉ ᒐᕙᒪᒃᑯᖏᑦ ᐃᓕᓴᖅᓯᐅᒪᕗᑦ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑕ ᐊᐅᓚᑦᑎᔨᐅᓂᖏᓐᓂᒃ ᓴᖅᑮᓂᒻᒧᑦ ᐊᖅᐸᓯᓛᖅ ᓂᕿᔅᓴᓄᑦ 
ᑭᒡᓕᖓᓄᑦ ᒪᓕᒃᖢᒍ ᓄᓇᕘᒥ ᓄᓇᑖᕈᑎᒻᒪᕆᒃ ᐊᒻᒪᓗ ᐊᑐᐃᓐᓇᐅᑎᑦᑎᓪᓗᑕ ᐅᑯᓂᖓ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓄᑦ 
ᓈᐃᓴᐅᓯᕆᔾᔪᑎᖏᓐᓂᒃ ᑐᑭᓕᐅᑎᒋᓇᓱᒃᖢᑎᒍᑦ ᑕᑯᔅᓴᐅᔪᒃᑯᑦ.  
 
ᒪᓕᒃᖢᒍ ᓄᓇᕘᒥ ᓄᓇᑖᕈᑎᒻᒪᕆᒃ, ᑖᓐᓇ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᑐᓪᖓᔭᕆᐊᓕᒃ ᖁᑦᑎᓐᓂᖅᓴᒧᑦ ᓈᐃᓴᐅᑎᒧᑦ ᒪᓕᒃᖢᒍ 
ᑕᐃᒍᖅᑕᐅᓯᒪᓂᖏᑦ ᐃᓗᐊᒍᑦ ᓄᓇᑖᕈᑎᐅᑉ 5.6.23(ᐊ) ᐅᕝᕙᓘᓐᓃᑦ (ᐸ). ᓂᔾᔪᑎᑐᐊᑦ ᐊᖑᓂᒃᑕᐅᔪᕕᓃᑦ ᐃᓗᐊᒍᑦ ᓄᓇᕘᒥ 
ᐊᖑᓂᒃᑕᐅᔪᓄᑦ ᖃᐅᔨᓴᖅᑕᐅᓂᐊᑕ (ᐊᕐᕌᒍᑦ 1997 ᑎᑭᖦᖢᒍ 2001) ᐃᓱᒪᒋᔭᐅᓯᒪᓪᓗᑎᒃ ᐃᓗᐊᒍᑦ 5.6.23 (ᐊ) ᐊᖅᐸᓯᓛᖅ 
ᓂᕿᔅᓴᓄᑦ ᑭᒡᓕᖓᓄᑦ ᐋᖅᑭᔅᓯᓂᒻᒥᒃ. ᐅᖃᐅᓯᖅᑕᒧᑦ 5.6.23(ᐸ) ᓈᐃᓴᐅᑎᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑐᓕᖅᑕᐅᓚᐅᖅᑎᓐᓇᒍ 
ᐊᑯᓐᓂᖅᓲᑎ ᐊᖑᓂᒐᒃᓴᑦ ᑭᒡᓕᓕᐊᖓ, ᐊᒻᒪᓗ ᓇᓗᓇᐃᖅᓯᒪᔪᑦ ᐊᖑᓂᒃᑕᐅᔪᓄᑦ ᖃᐅᔨᓴᕈᑎᒥᒃ ᐊᑐᖅᑕᐅᓪᓗᑎᒃ.  
 
ᐊᕙᑎᓕᕆᔨᒃᑯᑦ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓄᑦ ᓈᐃᓴᐅᓯᕆᔾᔪᑎᖏᑦ ᑐᓐᖓᕕᒋᓪᓗᒍ ᐅᖃᐅᓯᖅᑕᖓ 5.6.23 ᓇᓗᓇᐃᖅᓯᒪᔪᑦ 
ᐊᑕᔪᒥᒃ ᐅᐃᒍᖓ ᐊ.  
 
 
 
 



ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓇᓗᓇᐃᕈᑎᑦ ᒪᓕᒃᖢᒍ 5.6.23 (ᐊ):  
• ᓈᐃᓴᐅᓯᕆᔾᔪᑎᖏᑦ ᒪᓕᒃᖢᒍ ᐊᑖᒍᑦ-ᐅᖃᐅᓯᖅᑕᖓ 5.6.23 (ᐊ) ᓄᓇᑖᕈᑎᒥᑦ ᓴᖅᑮᓪᓗᓂ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ 

ᐃᒪᓐᓇ 1705/ ᐊᕐᕌᒍᒧᑦ.  
• ᐊᕙᑎᓕᕆᔨᒃᑯᑦ ᐃᓱᒪᒋᔭᖓᑦ ᑕᒪᓐᓇ ᓈᐃᓴᐅᓯᕆᔾᔪᑎᖏᑦ ᑐᓐᖓᔭᕆᐊᓕᒃ ᐊᖑᓂᒃᑕᐅᔪᕕᓂᓐᓄᑦ ᓈᐃᓴᐅᑎᓄᑦ ᓴᖅᑭᓯᒪᔪᑦ 

ᐊᖑᓂᒃᑕᐅᔪᓄᑦ ᖃᐅᔨᓴᖅᑕᐅᓂᐊᑕ. ᑖᒃᑯᐊ ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᑕᕕᓃᑦ ᓈᐃᓴᐅᑎᖏᑦ ᑎᑎᖅᓯᒪᓪᓗᑎᒃ 
ᓈᐃᓴᐅᓯᕆᔾᔪᑦ 1, ᐅᐃᒍᖓ ᐊ ᐅᓂᒃᑳᕆᔭᐅᓇᑎᒃ ᐊᖑᓂᒃᑕᐅᔪᓄᑦ ᖃᐅᔨᓴᖅᑕᐅᓂᐊᑕ; ᓴᖅᑭᑕᐅᓂᑯᑦ ᐊᕙᑎᓕᕆᔨᒃᑯᓐᓄᑦ.  

• ᐅᖃᐅᓯᔪᑎᑐᑦ, ᑮᓇᐅᔭᓕᐅᕋᓱᐊᓐᓂᖅ ᑐᒃᑐᓇᓱᓐᓂᖅ ᓂᐅᕈᑎᔅᓴᓄᑦ ᓄᓇᕘᑉ ᓯᓚᑖᓄᑦ ᓴᓪᓖᒃ ᑐᒃᑐᖁᑎᖏᓐᓂᒃ ᑲᔪᓯᓂᑯ 
ᑮᓇᐅᔭᓕᐅᕋᓱᐊᖅᑎᑦ ᓚᐃᓴᓐᓯᖃᖅᑎᑕᐅᔪᑦ ᐊᖅᑯᑎᒋᔭᐅᓪᓗᑎᒃ. ᐱᓗᐊᖅᑐᒥᓪᓕ, ᑮᓇᐅᔭᓕᐅᕋᓱᑦᑐᑦ ᑐᒃᑐᓕᕆᔪᑦ ᓴᓪᓖᑦ 
ᕿᑭᖅᑕᖓᓂᒃ ᒐᕙᒪᒃᑯᓐᓄᑦ ᐱᓕᕆᓂᐅᓚᐅᒻᒪᑦ ᐊᑭᖏᓪᓗ ᐊᑭᓕᖅᓱᖅᑕᐅᓪᓗᑎᒃ ᑮᓇᐅᔭᓕᐅᓐᖏᒃᑲᓗᐊᖅᑎᓪᓗᒍ. ᑕᒪᓐᓇ 
ᓄᖅᑲᖅᑎᑕᐅᓂᑯ 2007-ᒥ. 
 

ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓇᓗᓇᐃᕈᑎᑦ ᒪᓕᒃᖢᒍ 5.6.23 (ᐸ):  
• ᓈᐃᓴᐅᓯᕆᔾᔪᑎᖏᑦ ᒪᓕᒃᖢᒍ ᐊᑖᒍᑦ-ᐅᖃᐅᓯᖅᑕᖓ 5.6.23 (ᐊ) ᐊᑐᖅᖢᒍ ᑕᓪᓕᒪᑦ ᐊᕐᕌᒍᑦ ᐅᓪᓗᖁᑎᖏᑦ ᐊᑐᖅᑎᓐᓇᒍ 

ᐊᑯᓐᓂᖅᓲᑦ ᐊᖑᓂᒐᒃᓴᑦ ᑭᒡᓕᓕᐊᖓ ᓴᖅᑮᓪᓗᓂ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ 1,906 / ᐊᕐᕌᒍᒧᑦ. 
• ᒪᓕᒃᖢᒋᑦ ᑖᒃᑯᐊ ᓈᐃᓴᐅᓯᕆᔾᔪᑦ 2, ᐅᐃᒍᖓ ᐊ, ᑲᑎᓕᒫᖅᖢᒋᑦ ᓂᕿᔅᓴᒧᑦ ᑮᓇᐅᔭᓕᐅᕈᑎᒧᓪᓗ ᑐᒃᑐᑕᐅᔪᑦ 

ᓈᐃᓴᐅᑎᖏᑦ ᓴᓪᓖᑦ ᑐᒃᑐᖏᓄᑦ ᑕᓪᓕᒪᓄᑦ ᐊᕐᕌᒍᖏᓐᓄᑦ 2007-2011 ᖁᕝᕙᓯᓛᖑᓚᐅᖅᑐᖅ 2009. ᑕᐃᑲᓂ, 
2,343 ᑐᒃᑐᑕᐅᓚᐅᖅᐳᑦ.  

• ᑖᓐᓇ ᒐᕙᒪᒃᑯᓐᓄᑦ ᓴᖅᑭᑕᐅᓂᑯ ᐱᓕᕆᓂᐅᔪᖅ ᑮᓇᐅᔭᓕᐅᕈᑎᔅᓴᓄᑦ ᑐᒃᑐᓐᓇᓱᓐᓂᖅ ᓄᓇᕘᑉ ᓯᓚᑖᓄᑦ ᐃᓱᓕᓐᓂᑯ 
2007-ᒥ, ᑕᑯᔅᓴᕈᖅᓯᒪᓕᖅᐳᖅ ᑖᒃᑯᐊ ᓴᓪᓖᑦ ᑐᒃᑐᖁᑎᖏᑦ ᐊᖑᓂᒃᑕᐅᖃᑦᑕᓚᐅᓐᓂᖏᓐᓂᒃ ᓂᐅᕐᕈᑎᔅᓴᐅᓪᓗᑎᒃ 
ᓄᓇᕘᑉ ᐃᓗᐊᓂ 2009-ᒥ ᐊᒻᒪ 2011-ᒥ. ᑕᐃᒪᐃᓐᓂᑯᐊᓄᑦ, ᐊᕙᑎᓕᕆᔨᒃᑯᑦ ᐃᓱᒪᖃᖅᐳᑦ ᐊᕐᕌᒍᖓ 2009 
ᓈᒻᒪᓛᖅ ᐊᑐᖅᑕᐅᓂᐊᓪᓗᓂ ᓈᐃᓴᐅᓯᕆᔾᔪᑎᓄᑦ ᐊᑖᒍᑦ ᐅᖃᐅᓯᖅᑕᖓᑕ. 

 
ᐊᕙᑎᓕᕆᔨᒃᑯᑦ ᑐᓐᓂᕆᔭᖃᖅᐳᑦ ᐃᓱᖃᓪᓗᓂ 1,906 ᑐᒃᑐᐃᑦ ᖁᑦᑎᓛᖑᕗᖅ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓄᑦ ᓈᐃᓴᐅᓯᕆᓂᒻᒧᑦ 
ᑐᕌᖓᔪᓄᑦ ᓴᓪᓖᑦ ᑐᒃᑐᖁᑎᖏᓐᓄᑦ ᒪᓕᒃᖢᒍ ᐅᖃᐅᓯᖅᑕᖓ 5.6.23 ᓄᓇᑖᕈᑎᒥᑦ. 
 

4. ᐊᑐᖁᔭᐅᔪᖅ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᖅᑮᔭᔅᓴᖏᓐᓄᑦ  
 
ᖁᓛᓃᑦᑐᑦ ᑕᑯᓪᓗᒋ, ᐊᑐᖁᔨᒐᓗᐊᖅᐳᒍᑦ ᑲᑎᒪᔩᑦ ᐱᖁᔨᕗᖔᕈᑎᖃᓪᓗᑎᒃ ᐅᑯᓄᖓ:  

• ᑖᓐᓇ ᐊᖑᓂᒐᒃᓴᑦ ᑭᒡᓕᓕᐊᖓ ᓴᓪᓖᑦ ᑐᒃᑐᖁᑎᖏᓐᓄᑦ ᐃᓱᖃᖅᑎᑕᐅᓗᓂ 800-ᒧᑦ;  
• ᑖᓐᓇᓗ ᐊᖑᓂᒐᒃᓴᑦ ᑭᒡᓕᓕᐊᖓ ᐊᑐᐃᓐᓇᓪᓗᓂ ᓄᑖᑦ ᑐᑭᓯᒋᐊᕈᑏᑦ ᓴᖅᑭᓚᐅᖏᓐᓂᖏᓐᓂᒃ.  
• ᒪᓕᒃᖢᒍ ᐅᖃᐅᓯᖅᑕᖓ 5.6.23 ᓄᓇᑖᕈᑎᒥᑦ, ᑖᓐᓇ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓴᓪᓖᑦ ᑐᒃᑐᖏᓄᑦ ᐋᖅᑭᑦᑕᐅᕗᖅ 

ᒪᓕᒃᖢᒋᑦ ᓈᐃᓴᐅᓯᕆᔾᔪᑏᑦ ᖁᓛᓂ;  
• ᒪᓕᒃᖢᒍ ᐅᖃᐅᓯᖅᑕᖓ 5.6.20 ᓄᓇᑖᕈᑎᒥᑦ, ᓇᐅᒃᑯᑐᐃᓐᓇᖅ ᐊᖑᓂᒐᒃᓴᑦ ᑭᒡᓕᓕᐊᖓ ᓇᓕᒧᒃᑯᓂ ᑐᖔᓂᓪᓘᓐᓃᑦ 

ᑖᔅᓱᒪᐅᑉ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓᓂᒃ, ᐊᐃᕖᑦ ᐃᓄᖏᑦ ᐱᔪᓐᓇᐅᑎᖃᓪᓗᑎᒃ ᑕᐃᒪᐃᓐᓂᒃ ᐊᖑᓂᒐᒃᓴᑦ 
ᑭᒡᓕᓕᐊᖓᓂᒃ ᓴᓪᓖᑦ ᑐᒃᑐᖏᓄᑦ, ᐅᓄᓐᓂᖏᑦ 800 ᐊᕐᕌᒍᖓᓄᑦ 2014-2015 ᐊᖑᓇᓱᕝᕕᐊᓄᑦ ᑲᔪᓯᓂᐊᓪᓗᓂᓗ; 

• ᒪᓕᒃᖢᒍ ᐅᖃᐅᓯᖅᑕᖓ 5.6.48, ᑰᑕᐅᓐᖏᑦᑐᒃᑯᑦ ᑭᒡᓕᓯᓂᐊᕈᑏᑦ ᓴᖅᑭᑕᐅᓂᐊᖅᐳᑦ ᒥᐊᓂᕆᔭᐅᔾᔪᑎᖏᓄᑦ ᓴᓪᓕᐅᑉ 
ᑐᒃᑐᖁᑎᖏᑦ ᓇᓪᓕᐊᑐᐃᓐᓇᖅ ᑕᒪᐃᓐᓂᓪᓗ ᐸᖕᓂᓪᓚᕇᑦ ᐱᔭᕆᐊᖃᕋᓂᒋᑦ ᓇᓪᓕᐊᑐᐃᓐᓇᖅ ᑕᒪᐃᓐᓂᓪᓗ ᓄᕐᕌᓖᑦ 
ᐊᓐᓇᓐᓗ ᑕᐃᒪᐃᒃᑭᓪᓗᑎᒃ.  



ᐅᐃᒍᖓ ᐊ: ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ ᓈᐃᓴᐅᓯᕆᔾᔪᑏᑦ ᓴᓪᓖᑦ  ᑐᒃᑐᖏᓄᑦ ᒪᓕᒃᖢᒍ 
ᐅᖃᐅᓯᖅᑕᖓ 5.6.23 ᓄᓇᑖᕈᑎᒥᑦ (ᑕᑯᔅᓴᐅᔪᒃᑯᑦ ᑐᑭᓕᐅᕈᑎᑐᐃᓐᓇᑦ)  
 
1)  5.6.23 (ᐊ) 

• ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ = 1705 ᒪᓕᒃᖢᒍ ᓄᓇᑖᕈᑎᒥᑦ 5.6.21 (ᐊ) 
• “ᖁᑦᑎᓛᖑᔪᖅ ᑐᒃᑐᑕᐅᓂᑰᔪᑦ ᐊᕐᕌᒍᒥ ᐊᑕᐅᓯᒻᒥ ᖃᐅᔨᓴᐃᑎᓪᓗᒋᑦ” = 1940 
• “ᕿᑎᓪᓗᐊᖓ ᐊᕐᕌᒍᑕᒫᖅ ᐊᖑᓂᒃᑕᐅᔪᕕᓃᑦ ᑕᓪᓕᒪᑦ ᐊᕐᕌᒍᖏᒍᑦ ᖃᐅᔨᓴᐃᑎᓪᓗᒋᑦ” = 1470 
• (1940 + 1470)/2 = 1705 
• ᒪᓕᒃᖢᒍ ᓄᓇᑖᕈᑎᒥᑦ 5.6.21 (ᐸ), ᓴᓪᓖᑦ ᐊᖑᓇᓱᒃᑐᓕᕆᔨᖁᑎᖏᑦ ᓂᕈᐊᓚᐅᓐᖏᒻᒪᑕ ᐊᕐᕌᒍᒥᒃ ᐊᑐᕈᒪᔭᒥᓂᒃ ᐃᓗᐊᒍᑦ 

ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᖑᓂᒃᑕᐅᔪᓄᑦ ᖃᐅᔨᓴᖅᑕᐅᓂᐊᑕ ᐊᑐᕈᒪᔭᖓᓂᒃ ᑖᔅᓱᒧᖓ ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ 
(ᖃᐅᔨᒪᔭᕗᑦ ᒪᓕᒃᖢᑎᒍᑦ). 

 
ᓈᓴᐅᓯᕆᔾᔪᑦ 1- ᑲᑎᓕᒫᖅᖢᒋᑦ ᓂᕿᔅᓴᒧᑦ ᑮᓇᐅᔭᓕᐅᕈᑎᒧᓪᓗ ᑐᒃᑐᑕᐅᖃᑦᑕᓐᓂᑯᑦ ᑖᒃᑯᓄᖓ ᓴᓪᓖᑦ ᑐᒃᑐᖁᑎᖏᓄᑦ 
ᓄᓇᓕᐊᓄᑦ ᓴᓪᓖᑦ ᑎᑎᖅᑕᐅᓂᑯᑦ ᖃᐅᔨᓴᓐᓂᖃᖅᑎᓪᓗᒋᑦ (1997-2001) ᓄᓇᕘᒥ ᐊᖑᓂᒃᑕᑦ ᖃᐅᔨᓴᖅᑕᐅᓂᖓᓂ. 
ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᑕᕕᓃᑦ ᐅᓄᓐᓂᖏᑦ ᑲᑎᖅᓱᖅᑕᐅᓪᓗᑎᒃ ᐱᓕᕆᕝᕕᐊᓄᑦ ᐊᕙᑎᓕᕆᔨᒃᑯᑦ, ᓄᓇᕘᑉ 
ᒐᕙᒪᒃᑯᖏᓐᓂᒃ ᐊᑐᐃᓐᓇᐅᓪᓗᑎᓪᓗ ᐃᓗᐊᒍᑦ ᓈᐃᓴᐅᓯᕆᔾᔪᑦ 1 ᓴᓪᓖᑦ ᕿᑭᖅᑕᖓᑕ ᓇᐹᖅᑐᖃᖏᑦᑐᒥᐅᑦ ᑐᒃᑐᖏᑕ 
ᐊᐅᓚᑦᑎᓂᒻᒧᑦ ᐸᓐᓇᐅᑎᖓᓂᒃ 2011-2013. 
 

ᐆᒪᔪᓕᕆᔨᔾᔪᐊᒃᑯᑦ 
ᐊᖑᓂᒃᑕᑦ 

ᖃᐅᔨᓴᖅᑕᖅ ᐊᕐᕌᒍ 

ᓄᓇᓕᒃ ᓂᔾᔪᑎᑦ ᓂᕿᔅᓴᒧᑦ 
ᐊᖑᓂᒃᑕᐅᔪᑦ 

(ᐆᒪᔪᓕᕆᔨᔾᔪᐊᒃᑯᑦ) 

ᑮᓇᐅᔭᓕᐅᕈᑎᒧᑦ 
ᐊᖑᓂᒃᑕᐅᔪᑦ 
(ᐊᕙᑎᓕᕆᔨᒃᑯᑦ) 

ᐱᔭᕆᔭᐅᔪᓕᒫᑦ 

1996 ᓴᓪᓖᑦ ᑐᒃᑐᐃᑦ 1376 1839 3215 

1997 ᓴᓪᓖᑦ ᑐᒃᑐᐃᑦ 1213 3365 4578 

1998 ᓴᓪᓖᑦ ᑐᒃᑐᐃᑦ 1940 2956 4896 

1999 ᓴᓪᓖᑦ ᑐᒃᑐᐃᑦ 1693 1094 2787 

2000 ᓴᓪᓖᑦ ᑐᒃᑐᐃᑦ 1128 2166 3294 

  5 ᐊᕐᕌᒍᑦ ᕿᑎᖓ 1470  3754 
  ᐅᓄᓛᑦ 1 ᐊᕐᕌᒍᒧᑦ 1940  4896 

 

2)  5.6.23 (b) 
• ᐊᖅᐸᓯᓛᖅ ᓂᕿᔅᓴᓄᑦ ᑭᒡᓕᖓ = 1906  ᒪᓕᒃᖢᒍ ᓄᓇᑖᕈᑎᒥᑦ 5.6.23 (ᐸ) 
• ““ᖁᑦᑎᓛᖑᔪᖅ ᑐᒃᑐᑕᐅᓂᑰᔪᑦ ᐊᕐᕌᒍᒥ ᐊᑕᐅᓯᒻᒥ ᓯᕗᓂᐊᒍᑦ ᑕᓪᓕᒪᐃᑦ ᐊᕐᕌᒍᑦ ᐊᑐᖅᑎᑕᐅᓚᐅᖅᑎᓐᓇᒍ ᐊᖅᐸᓯᓛᖅ 

ᓂᕿᔅᓴᓄᑦ ᑭᒡᓕᓕᐊᖑᔪᖅ” ᐅᓇᐅᕗᖅ = 2343 
• “ᕿᑎᓪᓗᐊᖓ ᐊᕐᕌᒍᑕᒫᖅ ᐊᖑᓂᒃᑕᐅᔪᕕᓃᑦ ᑕᓪᓕᒪᑦ ᐊᕐᕌᒍᖏᒍᑦ ᖃᐅᔨᓴᐃᑎᓪᓗᒋᑦ” = 1470 
• (2343 + 1470)/2 = 1906 

 

 

1 ᓈᓴᐅᓯᕆᔾᔪᑦ 1 ᑕᕝᕙᓐᖓᑦ ᓴᓪᓖᑦ ᕿᑭᖅᑕᖓᑕ ᓇᐹᖅᑐᖃᖏᑦᑐᒥᐅᓄᑦ ᑐᒃᑐᐃᑦ ᐊᐅᓚᑦᑎᔾᔪᑎᒧᑦ ᐸᓐᓇᐅᑦ 2011-2013 
2 ᓈᓴᐅᓯᕆᔾᔪᑦ 1 Coral-Harbour-Harvest-Information-2007-2011-ᑐᒃᑐᐃᑦ_Final_Eng.pdf ᐊᑐᐃᓐᓇᑎᑕᖅ ᓄᓇᕘᒥ 
ᐆᒪᔪᓕᕆᔨᔾᔪᐊᒃᑯᑦ ᐊᒃᑐᐃᔪᓄᑦ ᑎᑎᕋᖅᓯᒪᔪᓄᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐃᑭᐊᖅᑭᕕᖓᓂ 
 

 



ᓈᓴᐅᓯᕆᔾᔪᑦ 2- ᑲᑎᒪᓕᒫᖅᖢᒋᑦ ᓂᕿᔅᓴᖏᓐᓄᑦ ᑮᓇᐅᔭᓕᐅᕈᑎᓄᓪᓗ ᑐᒃᑐᑕᐅᓂᑯᕕᓃᑦ ᓈᐃᓴᐅᑎᖏᑦ ᓴᓪᓖᑦ ᑐᒃᑐᖁᑎᖏᓄᑦ 
ᓄᓇᓕᐊᓄᑦ ᓴᓪᓖᑦ ᑎᑎᕋᖅᑕᐅᓯᒪᔪᑦ ᐊᕐᕋᒍᑦ ᑕᓪᓕᒪᑦ ᐃᓗᐊᒍᑦ ᐱᒋᐊᖅᖢᓂ 2007-2011-ᒧᑦ ᑐᓐᖓᕕᒋᓪᓗᑎᒍᑦ ᐱᐅᓛᖑᔪᑦ 
ᑕᑯᔅᓴᕈᖅᓯᒪᔪᑦ ᐊᑐᐃᓐᓇᐅᑎᑕᐅᔪᑦ ᐱᓕᕆᕝᕕᐊᓄᑦ ᐊᕙᑎᓕᕆᔨᒃᑯᑦ, ᓄᓇᕘᑉ ᒐᕙᒪᒃᑯᖏᓐᓂᒃ. ᑖᓐᓇ 2007-ᒥ ᑮᓇᐅᔭᓕᐅᕋᓱᑦᑐᓄᑦ 
ᑐᒃᑐᒐᓱᓐᓂᖅ ᓂᐅᕈᑎᖃᖅᖢᑎᒃ ᓄᓇᕘᑉ ᓯᓚᑖᓄᑦ. ᑮᓇᐅᔭᓕᐅᕈᑎᔅᓴᓄᑦ ᑐᒃᑐᑕᐅᓯᒪᔪᑦ ᐊᕐᕌᒍᖏᒍᑦ 2009 ᐊᒻᒪᓗ 2011 ᓄᓇᕘᑉ 
ᐃᓗᐊᓅᖓᓚᐅᖅᑐᑦ. 

 
ᐆᒪᔪᓕᕆᔨᔾᔪᐊᒃᑯᑦ 

ᐊᖑᓂᒃᑕᑦ 
ᖃᐅᔨᓴᖅᑕᖅ 

ᐊᕐᕌᒍ 

ᓄᓇᓕᒃ ᓂᔾᔪᑎᑦ ᓂᕿᔅᓴᒧᑦ 
ᐊᖑᓂᒃᑕᐅᔪᑦ 
(ᐊᕙᑎᓕᕆᔨᒃᑯᑦ) 

ᑮᓇᐅᔭᓕᐅᕈᑎᒧᑦ 
ᐊᖑᓂᒃᑕᐅᔪᑦ 
(ᐊᕙᑎᓕᕆᔨᒃᑯᑦ) 

ᑕᒪᒃᑭᖅᑕᐅᔪᑦ 

2007 ᓴᓪᓖᑦ ᑐᒃᑐᐃᑦ 2000 1 25751 4575 

2008 ᓴᓪᓖᑦ ᑐᒃᑐᐃᑦ 15002 02 1500 

2009 ᓴᓪᓖᑦ ᑐᒃᑐᐃᑦ 15002 8432 2343 

2010 ᓴᓪᓖᑦ ᑐᒃᑐᐃᑦ 15002 02 2000 

2011 ᓴᓪᓖᑦ ᑐᒃᑐᐃᑦ 11283 11803 2308 

     

 ᐅᓄᓛᑦ 1 ᐊᕐᕌᒍᒧᑦ   4575 
2343 

 
 
 

 
 
 
3) 5.6.23 … ᖁᑦᑎᓐᓂᖅᓴᖅ ᓈᐃᓴᐅᑎ ᐅᖃᐅᓯᐅᔪᖅ 5.6.23 (ᐊ) ᐊᒻᒪᓗ 5.6.23 (ᐸ) = 1906/ᐊᕐᕌᒍᒧᑦ. 
 
 
 
 
 
 
 
 
 
 
 
 
 
 
 
3 ᓈᓴᐅᓯᕆᔾᔪᑦ 2 ᑕᕝᕙᓐᖓᑦ ᓴᓪᓖᑦ ᕿᑭᖅᑕᖓᑕ ᓇᐹᖅᑐᖃᖏᑦᑐᒥᐅᓄᑦ ᑐᒃᑐᐃᑦ ᐊᐅᓚᑦᑎᔾᔪᑎᒧᑦ ᐸᓐᓇᐅᑦ 2011-2013 



ᐅᐃᒍᖓ ᐸ 

 
 
ᑕᑯᔭᔅᓴᖅ 1 – ᓈᓴᐅᓯᕆᔾᔪᑦ 1 ᑕᕝᕙᓐᖓᑦ ᓴᓪᓖᑦ ᕿᑭᖅᑕᖓᑕ ᓇᐹᖅᑐᖃᖏᑦᑐᒥᐅᓄᑦ ᑐᒃᑐᐃᑦ ᐊᐅᓚᑦᑎᔾᔪᑎᒧᑦ ᐸᓐᓇᐅᑦ 2011-
2013. ᓇᐃᑦᑐᖅ ᐅᓂᒃᑳᕆᔭᖅ ᐊᑐᖅᓯᒪᔪᑦ ᓴᓪᓖᑦ ᕿᑭᖅᑕᖓᓂ ᑐᒃᑐᓕᕆᓂᒻᒧᑦ ᐱᖃᓯᐅᑎᓪᓗᑎᒃ ᑮᓇᐅᔭᓕᐅᕈᑎᔅᓴᓄᑦ 
ᐊᑐᖅᑕᐅᓂᑯᕕᓃᑦ ᐊᒻᒪᓗ ᓂᕿᔅᓴᒧᑦ ᑐᒃᑐᑕᐅᖃᑦᑕᓐᓂᑯᑦ ᐊᖑᓇᓱᑦᑎᖏᓐᓄᑦ (ᓂᕿᔅᓴᒧᑦ ᐊᖑᓂᒃᑕᐅᔪᑦ ᓇᓚᐅᑦᑖᒐᑦ ᒪᓕᒃᖢᒍ 
ᒐᕙᒪᒃᑯᑦ ᐅᓂᒃᑲᖁᑎᖏᑦ, ᐊᖑᓇᓱᒃᑐᓕᕆᔨᒃᑯᑦ ᑎᑎᕋᖅᓯᒪᔭᖏᑦ ᐊᒻᒪᓗ ᑐᓴᕋᓱᐊᕝᕕᐅᓂᖏᓐᓄᑦ ᐃᖅᑲᓇᐃᔭᖅᑎᖏᑦ ᐆᒪᔪᓕᕆᔨᐅᔪᑦ 
ᓄᓇᓕᖏᓐᓂ).  
 
 
 
 
 
 
 
 



ᐅᐃᒍᖓ ᑕ 
 

 
 
ᑕᑯᔭᔅᓴᖅ 3 – ᓈᓴᐅᓯᕆᔾᔪᑦ 1 ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᒃᑐᐊᔪᓗᑦ ᑎᑎᕋᖅᑕᐅᓯᒪᔪᓗ ᑕᐃᒎᓯᖃᖅᖢᑎᒃ ᖃᓪᓗᓈᑎᑐᑦ 
Coral-Harbour-Harvest-Info-2007-2011- (Caribou)_Final_Eng.pdf. ᐅᓄᓐᓂᕆᔭᖏᑦ ᓴᓪᓖᑦ ᑐᒃᑐᖏᑦ ᐊᖑᓂᒃᑕᐅᓂᑯᑦ 
ᐊᑯᓐᓂᐊᒍᑦ 2007-2011. 
 
* ᓄᖅᑲᖅᑎᑕᐅᓂᑰᕗᖅ ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓐᓇᓱᓐᓂᖅ ᑖᒃᑯᓇᓂ ᐊᕐᕌᒎᔪᓂᒃ. ᐊᕐᕌᒍᐊᓂ 2008, ᓄᓇᕘᑉ ᒐᕙᒪᒃᑯᖏ 
ᓄᖅᑲᖁᔨᓕᓚᐅᖅᑐᑦ ᑮᓇᐅᔭᓕᐅᕋᓲᑎᒧᑦ ᑐᒃᑐᓐᓇᓱᐊᓐᓂᒻᒥᒃ ᐱᓪᓗᒍ ᐃᓱᒫᓗᓇᖅᓯᓂᐊᓄᑦ ᖃᓂᒻᒪᓯᖓ ᐳᕈᓯᓚᐅᓯᔅ 
ᓯᐊᒻᒪᓐᓂᖓᓄᑦ ᑐᒃᑐᖏᒍᑦ ᐊᒃᑐᐃᓂᖃᓐᓂᐊᓄᓪᓗ ᐊᒥᓲᓂᖏᓐᓄᑦ ᓴᓪᓖᑦ ᑐᒃᑐᖏᑕ. ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓐᓇᓱᓐᓂᖅ 
2009 ᓄᓇᓕᓐᓄᑦ ᐊᖑᓇᓱᑦᑎᓄᑦ ᓄᓇᕘᑉ ᐃᓗᐊᓅᖓᕗᑦ, ᓂᕿᓕᕆᕝᕕᐅᓚᐅᖅᑐᒨᖓᖏᑦᑐᖅ. ᑮᓇᐅᔭᓕᐅᕋᓱᐊᓐᓂᒻᒧᑦ 
ᑐᒃᑐᓐᓇᓱᓐᓂᖅ ᓄᓇᕘᑉ ᓯᓚᑖᓄᑦ ᐃᓱᓕᓚᐅᖅᐳᖅ 2007. ᐊᕐᕌᒍᖏᒍᑦ 2010 ᐊᒻᒪ 2011, ᑮᓇᐅᔭᓕᐅᕋᓱᐊᓐᓂᒻᒧᑦ 
ᑐᒃᑐᓐᓇᓱᓐᓂᖅ ᓄᖅᑲᖓᑎᑕᐅᓕᖅᖢᓂ ᑐᒃᑐᐃᑦ ᐊᒥᓲᓂᖏᓄᑦ ᖃᐅᔨᓴᓐᓃᑦ ᑕᑯᔅᓴᕈᐃᒻᒪᑕ ᑲᑕᓕᓐᓂᖏᑕ ᐅᓄᓐᓂᖏᑦ. 
(ᓇᑭᓐᖔᓐᓂᐊ: ᒥᑦᔅ ᑳᒻᐳᓪ, ᐊᒡᒍᖅᓯᒪᔪᓂᒃ ᐆᒪᔪᓕᕆᔨᖓ, ᓄᓇᕘᑉ ᒐᕙᒪᒃᑯᖏᑦ, ᐃᒻᒥᒃᑯᑦ ᑎᑎᕋᖅᑕᖏᑦ) 
 
** ᓄᓇᕘᑉ ᒐᕙᒪᒃᑯᖏᓐᓂᒃ ᐱᓕᕆᕝᕕᐊ ᐊᕙᑎᓕᕆᔨᒃᑯᑦ ᐱᓯᒪᓐᖏᑦᑐᑦ ᓈᐃᓴᐅᑎᓪᓚᕆᖏᓐᓂᒃ ᑐᒃᑐᑕᐅᔪᓄᑦ ᓂᕿᔅᓴᑐᐃᓐᓇᒻᒧᑦ. 
ᑖᒃᑯᐊ ᓈᐃᓴᐅᑏᑦ ᐅᖃᐅᓯᐅᔪᑦ ᓈᐃᓴᐅᓯᕆᔾᔪᑦ ᓇᓚᐅᑦᑖᒐᐅᕗᖅ ᐊᑐᖅᑕᐅᓂᑯᑦ ᐃᓗᐊᓂ ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᐊᓄ 
ᐊᕙᑎᓕᕆᔨᒃᑯᓐᓂᒃ, ᑐᓐᓐᖓᕕᖃᖅᖢᑎᓪᓗ ᓄᓇᕘᒥ ᐊᖑᓂᒃᑕᐅᔪᓄᑦ ᖃᐅᔨᓴᐃᓂᕕᓂᒻᒧᑦ ᐊᖑᓇᓱᒃᑎᓄᑦ ᐱᔭᐅᓂᑯᓄᑦ ᐊᕐᕌᒍᖏᓐᓂ 
1996-2001 (ᕿᑎᕋᓪᓗᐊᖅᑐᖅ ᑐᒃᑐᑕᐅᔪᕕᓂᓐᓄᑦ 1,470 ᐊᕐᕌᒍᑕᒫᖅ). (ᓇᑭᓐᖔᓐᓂᐊ: ᒥᑦᔅ ᑳᒻᐳᓪ, ᐊᒡᒍᖅᓯᒪᔪᓂᒃ 
ᐆᒪᔪᓕᕆᔨᖓ, ᓄᓇᕘᑉ ᒐᕙᒪᒃᑯᖏᑦ, ᐃᒻᒥᒃᑯᑦ ᑎᑎᕋᖅᑕᖏᑦ) 
 
*** ᐊᕐᕌᒍᖓᓄ 2007 ᓄᓇᕘᑉ ᒐᕙᒪᒃᑯᖏᑦ ᐊᑐᓚᐅᖅᐳᑦ ᑮᓇᐅᔭᓕᐅᕋᓱᐊᕈᑎᐅᓐᖏᑦᑐᒥᒃ ᑐᒃᑐᑕᐅᓯᒪᔪᓂᒃ ᓇᓚᐅᑦᑖᒐᖃᖅᖢᑎᒃ 
1,500 ᑐᒃᑐᓂᒃ. ᓴᓪᓖᑦ ᕿᑭᖅᑕᖓᑕ ᓇᐹᖅᑐᖃᖏᑦᑐᒥᐅᓄᑦ ᑐᒃᑐᐃᑦ ᐊᐅᓚᑦᑎᔾᔪᑎᒧᑦ ᐸᓐᓇᐅᑦ 2011-2013 (ᐊᐅᓚᑦᑎᓂᒻᒧᑦ 
ᐸᓐᓇᐅᑎ) ᑕᒪᓐᓇ ᑮᓇᐅᔭᓕᐅᕋᓱᐊᕈᑎᐅᓐᖏᑦᑐᒧᑦ ᑐᒃᑐᑕᐅᔪᑦ ᓇᓚᐅᑦᑖᖅᑕᐅᓯᒪᓪᓗᑎᒃ ᐃᒻᒪᖄ 2000 ᑐᒃᑐᓂᒃ ᐊᕐᕌᒍᒧᑦ 2007 
(ᓈᐃᓴᐅᓯᕆᔾᔪᑦ 1, ᒪᒃᐱᒐᖅ 12). ᐅᓇ ᐊᔾᔨᐅᖏᓐᓂᖃᓐᓂᖅ ᓴᖅᑭᓯᒪᖅᑰᖅᑐᖅ ᐊᔾᔨᒌᓐᖏᑦᑐᓂᒃ ᓈᐃᓴᐅᑎᓂᒃ ᑐᓐᖓᕕᖃᓐᓂᒻᒧᑦ. 
ᓄᓇᕘᒥ ᐊᖑᓂᒃᑕᓄᑦ ᖃᐅᔨᓴᐃᓂᕕᓂᖅ ᐊᑐᖅᑕᐅᓚᐅᖅᐳᖅ ᓇᓚᐅᑦᑖᒐᖏᓐᓄᑦ ᓄᓇᕘᑉ ᒐᕙᒪᒃᑯᖏᓄᑦ ᑖᒃᑯᐊ ᓈᐃᓴᐅᑏᑦ 
ᐊᑐᖅᑕᐅᔪᑦ ᐊᐅᓚᑦᑎᓂᒻᒧᑦ ᐸᓐᓇᐅᑎᒥᒃ ᐃᓚᖃᒻᒪᑕ ᒐᕙᒪᒃᑯᑦ ᐅᓂᒃᑳᖏᓐᓂᒃ, ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑕ ᐅᓂᒃᑳᖏᓐᓂᒃ 
ᑎᑎᖅᑲᖏᓂᓪᓗ, ᐊᒻᒪᓗ ᐃᒻᒥᒃᑯᑦ ᐅᖃᖃᑎᒌᒍᑎᖏᓄᑦ ᐆᒪᔪᓕᕆᔨᐅᔪᓂᒃ. ᑕᐃᒪᓕ ᑮᓇᐅᔭᓕᐅᕋᓱᐊᓐᖏᑦᑐᒧᑦ ᐊᖏᓂᒃᑕᐅᔪᑦ 
ᐊᐅᓚᑦᑎᓂᒻᒧᑦ ᐸᓐᓇᐅᑎᒦᑦᑐᑦ ᐊᑐᖅᑕᐅᒍᑎᒃ, ᑖᓐᓇ “ᓇᓚᐅᑦᑖᖅᑕᐅᓯᒪᔪᖅ ᑐᒃᑐᑕᐅᓯᒪᔪᑦ - ᑲᑎᓕᒫᓪᓗᒋᑦ ᐊᕐᕌᒍᒧᑦ 2007 
ᑎᑭᒃᑲᔭᖅᑐᖅ 4,575 ᑐᒃᑐᑕᕕᓂᓐᓄᑦ. 
 
 
 
1ᓇᑭᓐᖔᓐᓂᖓ: ᒪᐃᒃ ᑳᒻᐳᓪ, ᐊᒡᒍᖅᓯᒪᔪᓄᑦ ᐆᒪᔪᓕᕆᔨᖓ, ᓄᓇᕘᑉ ᒐᕙᒪᒃᑯᖏᑦ, ᐃᒻᒥᒃᑯᑦ ᑎᑎᕋᖅᓯᒪᔭᖏᑦ 
 



ᐅᐃᒍᖓ ᑲ 
 

 
 
 
ᑕᑯᔭᔅᓴᖅ 2 – ᓈᓴᐅᓯᕆᔾᔪᑦ 2 ᑕᕝᕙᓐᖓᑦ ᓴᓪᓖᑦ ᕿᑭᖅᑕᖓᑕ ᓇᐹᖅᑐᖃᖏᑦᑐᒥᐅᓄᑦ ᑐᒃᑐᐃᑦ ᐊᐅᓚᑦᑎᔾᔪᑎᒧᑦ ᐸᓐᓇᐅᑦ 2011-
2013. ᓇᓚᐅᑦᑖᖅᑕᐅᓯᒪᔪᑦ ᑐᖁᕋᖅᓯᒪᓂᖏᑦ ᐊᒻᒪᓗ ᖃᓄᖅ ᐊᒃᑐᖅᑕᐅᓯᒪᒻᒪᖔᖏᑕ ᐊᒥᓲᓂᕆᔭᖏᑦ ᑐᒃᑐᖏᑦ ᕿᑭᖅᑕᖓᓂ 
ᓇᔪᖅᑐᑦ. ᑕᒪᐃᓐᓂᒃ ᕿᓐᓂᖅᓯᓕᖅᓯᒪᔪᑦ ᓈᐃᓴᐅᑏᑦ ᓇᓗᓇᐃᖅᓯᔪᑦ ᓇᓚᐅᑦᑖᒐᓂᒃ ᒪᓕᒃᖢᒋᑦ ᐅᓂᒃᑳᓕᐅᕕᓂᑦ ᐊᓯᖏᓐᓄᑦ (ᐳᕇᔅ 
ᐊᒻᒪᓗ ᐊᔅᓱ, 2004; ᖃᖓᑕᓲᒃᑯᑦ ᐊᐅᓪᓚᖅᑎᑕᐅᓯᒪᔪᑦ ᓇᓗᓇᐃᒃᑯᑕᖏᑦ, 2011; Hᐊᔅᑯᓪ ᐃᓚᒋᔭᖏᓪᓗ 2007). 
ᕿᓐᓂᖅᓯᓕᖅᓯᒪᓐᖏᑦᑐᑦ ᓇᓗᓇᐃᖅᓯᕗᑦ ᓇᓚᐅᑦᑖᒐᓂᒃ ᑐᓐᖓᕕᖃᖅᑐᑦ ᐱᐅᓛᓄᑦ ᑕᑯᔅᓴᐅᔪᓄᑦ ᐊᑐᖅᓯᒪᔪᕕᓂᓐᓄᓪᓗ ᓯᕗᓂᐊᒍᑦ, 
ᐃᓚᑰᓪᓗᓂ ᓈᐃᓴᐅᓯᕆᓂᒃᑯᑦ ᕿᒥᕐᕈᐃᓂᒻᒥᒃ ᐊᔾᔨᒌᖏᑦᑐᔅᓴᓄᑦ ᐊᒃᑐᐃᓲᑦ ᑕᑯᓇᒍᑎᖏᓂᒃ. ᐅᓇ ᐊᒻᒨᖓᔪᖅ ᑕᐃᒎᓯᓕᒃ “ᑐᒃᑐᐃᑦ 
ᓇᒃᓯᐅᔾᔭᐅᔪᑦ” ᐅᖃᐅᓯᖃᖅᐳᖅ ᑐᒃᑐᕕᓂᓐᓂᒃ ᓇᔅᓯᐅᑎᔭᐅᑲᑕᑦᑐᓄᑦ ᓄᓇᕘᑉ ᐃᓗᐊᓄᑦ, ᑕᐃᔅᓱᒧᖓ ᐊᑐᓚᐅᖅᓯᒪᔪᒨᓐᖏᑦᑐᖅ 
ᑮᓇᐅᔭᓕᐅᕋᓱᐊᕈᑎᒧᑦ ᑐᒃᑐᓕᕆᓂᐅᓚᐅᖅᑐᒧᑦ.. ᑕᒪᓐᓇ ᑮᓇᐅᔭᓕᐅᕋᓱᐊᓐᓂᒻᒧᑦ ᑐᒃᑐᓕᕆᓂᖅ ᓄᖅᑲᖅᑎᑕᐅᓚᐅᖅᓯᒪᔪᖅ 2007-ᒥ 
ᓂᐅᕐᕈᑎᔅᓴᐅᖃᑦᑕᕈᓐᓃᖅᖢᑎᒃ.  
 
 
 
 
 
 


